
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

«Инвестиция проект, мый серти кырымалӧма лэдзӧм сьӧм видзӧм 
да ышӧдӧм йылысь артмӧдчӧм, збыльмӧдӧм вылӧ колана могмӧдысь

да (либӧ) ӧттшӧтш мунысь инфраструктура лӧсьӧдӧм (стрӧитӧм),
ӧнъяӧдӧм да (либӧ) выльмӧдӧм вылӧ ӧтувъя рӧскодсӧ, а сідзжӧ

кредитъяс да заёмъяс серти прӧчентъяс, облигационнӧй заёмъяс серти
купоннӧй мынтӧмъяс мынтӧм вылӧ, кутшӧмъясӧс кыскӧма индӧм

медшӧр могъяс вылӧ, ӧтувъя рӧскодсӧ бергӧдӧм вылӧ 
Коми Республикаса республиканскӧй сьӧмкудйысь субсидияяс сетан

да индӧм ӧтувъя рӧскодсӧ бергӧдан йӧрышсӧ индан пӧрадок
вынсьӧдӧм йылысь» Коми Республикаса Веськӧдлан котырлӧн 

2021 во лӧддза-номъя тӧлысь 25 лунся 304 №-а шуӧмӧ 
вежсьӧмъяс пыртӧм йылысь

Коми Республикаса Веськӧдлан котыр шуис:
1.  Пыртны  «Инвестиция  проект,  мый  серти  кырымалӧма  лэдзӧм

сьӧм  видзӧм  да  ышӧдӧм  йылысь  артмӧдчӧм,  збыльмӧдӧм  вылӧ  колана
могмӧдысь  да  (либӧ)  ӧттшӧтш  мунысь  инфраструктура  лӧсьӧдӧм
(стрӧитӧм), ӧнъяӧдӧм да (либӧ) выльмӧдӧм вылӧ ӧтувъя рӧскодсӧ, а сідзжӧ
кредитъяс  да  заёмъяс  серти  прӧчентъяс,  облигационнӧй  заёмъяс  серти
купоннӧй мынтӧмъяс мынтӧм вылӧ, кутшӧмъясӧс кыскӧма индӧм медшӧр
могъяс  вылӧ,  ӧтувъя  рӧскодсӧ  бергӧдӧм  вылӧ  Коми  Республикаса
республиканскӧй сьӧмкудйысь субсидияяс сетан да индӧм ӧтувъя рӧскодсӧ
бергӧдан йӧрышсӧ индан пӧрадок вынсьӧдӧм йылысь» Коми Республикаса
Веськӧдлан  котырлӧн  2021  во  лӧддза-номъя  тӧлысь  25  лунся  304  №-а
шуӧмӧ вежсьӧмъяс.

2. Тайӧ шуӧмыс вынсялӧ 2024 вося тӧвшӧр тӧлысь 1 лунсянь.

Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева

Сыктывкар 
2023 вося косму тӧлысь 17 лун 
188 №



Коми Республикаса Веськӧдлан котырлӧн
2023 во косму тӧлысь 17 лунся 188 №-а шуӧм дорӧ

СОДТӦД

«Инвестиция проект, мый серти кырымалӧма лэдзӧм сьӧм видзӧм 
да ышӧдӧм йылысь артмӧдчӧм, збыльмӧдӧм вылӧ колана могмӧдысь да

(либӧ) ӧттшӧтш мунысь инфраструктура лӧсьӧдӧм (стрӧитӧм), ӧнъяӧдӧм
да (либӧ) выльмӧдӧм вылӧ ӧтувъя рӧскодсӧ, а сідзжӧ кредитъяс да заёмъяс

серти прӧчентъяс, облигационнӧй заёмъяс серти купоннӧй мынтӧмъяс
мынтӧм вылӧ, кутшӧмъясӧс кыскӧма индӧм медшӧр могъяс вылӧ, 

ӧтувъя рӧскодсӧ бергӧдӧм вылӧ Коми Республикаса республиканскӧй
сьӧмкудйысь субсидияяс сетан да индӧм ӧтувъя рӧскод бергӧдан йӧрышсӧ

индан пӧрадок вынсьӧдӧм йылысь» Коми Республикаса Веськӧдлан
котырлӧн 2021 во лӧддза-номъя тӧлысь 25 лунся 304 №-а шуӧмӧ пыртӧм

ВЕЖСЬӦМЪЯС

«Инвестиция проект, мый серти кырымалӧма лэдзӧм сьӧм видзӧм
да ышӧдӧм йылысь артмӧдчӧм,  збыльмӧдӧм вылӧ колана могмӧдысь да
(либӧ) ӧттшӧтш мунысь инфраструктура лӧсьӧдӧм (стрӧитӧм),  ӧнъяӧдӧм
да (либӧ) выльмӧдӧм вылӧ ӧтувъя рӧскодсӧ, а сідзжӧ кредитъяс да заёмъяс
серти  прӧчентъяс,  облигационнӧй  заёмъяс  серти  купоннӧй  мынтӧмъяс
мынтӧм вылӧ, кутшӧмъясӧс кыскӧма индӧм медшӧр могъяс вылӧ, ӧтувъя
рӧскодсӧ  бергӧдӧм  вылӧ  Коми  Республикаса  республиканскӧй
сьӧмкудйысь  субсидияяс  сетан  да  индӧм  ӧтувъя  рӧскодсӧ  бергӧдан
йӧрышсӧ  индан  пӧрадок  вынсьӧдӧм  йылысь»  Коми  Республикаса
Веськӧдлан  котырлӧн  2021  во  лӧддза-номъя  тӧлысь  25  лунся  304  №-а
шуӧмын:

1. Нимсӧ гижны тадзи:
«Россияса Федерацияын лэдзӧм сьӧм видзӧм да ышӧдӧм йылысь»

Федеральнӧй оланпаслӧн 15 статьяса 1 юкӧнын индӧм ӧтувъя рӧскодсӧ,
мыйта проект збыльмӧдысь организация видзӧма инвестиция проект
збыльмӧдӧм дырйи, мый серти кырымалӧма лэдзӧм сьӧм видзӧм да
ышӧдӧм йылысь артмӧдчӧм, бергӧдан пӧрадок вынсьӧдӧм йылысь».

2. Водзкывсӧ гижны тадзи:
«Россияса Федерацияын лэдзӧм сьӧм видзӧм да ышӧдӧм йылысь»

Федеральнӧй  оланпас,  «Россияса  Федерацияын  лэдзӧм  сьӧм  видзӧм  да
ышӧдӧм йылысь» Федеральнӧй оланпаслӧн 15 статьяса 1 юкӧнын индӧм
ӧтувъя  рӧскодсӧ,  мыйта  проект  збыльмӧдысь  организация  видзӧма
инвестиция  проект  збыльмӧдӧм  дырйи,  мый  серти  кырымалӧма  лэдзӧм
сьӧм видзӧм да ышӧдӧм йылысь артмӧдчӧм, бергӧдан пӧрадок йылысь»
Россия Федерацияса Веськӧдлан котырлӧн 2020 во йирым тӧлысь 3 лунся
1599  №-а  шуӧм,  «Коми  Республика  мутасын  инвестиция  удж  йылысь»
Коми Республикаса Оланпас серти Коми Республикаса Веськӧдлан котыр
шуис:».

3. 1 пунктсӧ гижны тадзи:



«1.  Вынсьӧдны  «Россияса  Федерацияын  лэдзӧм  сьӧм  видзӧм  да
ышӧдӧм йылысь» Федеральнӧй оланпаслӧн 15 статьяса 1 юкӧнын индӧм
ӧтувъя  рӧскодсӧ,  мыйта  проект  збыльмӧдысь  организация  видзӧма
инвестиция  проект  збыльмӧдӧм  дырйи,  мый  серти  кырымалӧма  лэдзӧм
сьӧм видзӧм да ышӧдӧм йылысь артмӧдчӧм, бергӧдан пӧрадоксӧ содтӧд
серти.».

4. Инвестиция  проект,  мый  серти  кырымалӧма  лэдзӧм  сьӧм
видзӧм  да  ышӧдӧм  йылысь  артмӧдчӧм,  збыльмӧдӧм  вылӧ  колана
могмӧдысь  да  (либӧ)  ӧттшӧтш  мунысь  инфраструктура  лӧсьӧдӧм
(стрӧитӧм), ӧнъяӧдӧм да (либӧ) выльмӧдӧм вылӧ ӧтувъя рӧскодсӧ, а сідзжӧ
кредитъяс  да  заёмъяс  серти  прӧчентъяс,  облигационнӧй  заёмъяс  серти
купоннӧй мынтӧмъяс мынтӧм вылӧ, кутшӧмъясӧс кыскӧма индӧм медшӧр
могъяс  вылӧ,  ӧтувъя  рӧскодсӧ  бергӧдӧм  вылӧ  Коми  Республикаса
республиканскӧй сьӧмкудйысь субсидияяс сетан да индӧм ӧтувъя рӧскодсӧ
бергӧдан  йӧрышсӧ  индан  пӧрадок,  мый  вынсьӧдӧма  шуӧмӧн  (содтӧд),
гижны тадзи:

«ВЫНСЬӦДӦМА
Коми Республикаса Веськӧдлан котырлӧн

2021 во лӧддза-номъя тӧлысь 25 лунся 304 №-а шуӧмӧн
(содтӧд)

«Россияса Федерацияын лэдзӧм сьӧм видзӧм да ышӧдӧм йылысь»
Федеральнӧй оланпаслӧн 15 статьяса 1 юкӧнын индӧм ӧтувъя рӧскодсӧ,

мыйта проект збыльмӧдысь организация видзӧма инвестиция проект
збыльмӧдӧм дырйи, мый серти кырымалӧма лэдзӧм сьӧм видзӧм да

ышӧдӧм йылысь артмӧдчӧм, бергӧдан
ПӦРАДОК

І. Панас

1.  Тайӧ  Пӧрадокыс  урчитӧ  Коми  Республикаса  республиканскӧй
сьӧмкудйысь  «Россияса  Федерацияын  лэдзӧм  сьӧм  видзӧм  да  ышӧдӧм
йылысь»  Федеральнӧй  оланпаслӧн  (водзӧ  –  Федеральнӧй  оланпас)  15
статьяса  1  юкӧнын индӧм ӧтувъя рӧскодсӧ,  мыйта проект  збыльмӧдысь
организация видзӧма инвестиция проект  збыльмӧдӧм дырйи,  мый серти
кырымалӧма лэдзӧм сьӧм видзӧм да ышӧдӧм йылысь артмӧдчӧм, бергӧдан
пӧрадоксӧ (водзӧ – проект, субсидия).

Тайӧ  Пӧрадок  збыльмӧдӧм  серти  Коми  Республикаса
уполномочитӧм  олӧмӧ  пӧртысь  власьт  органӧн  лоӧ  Коми  Республикаса
экономика  сӧвмӧдан  да  промышленносьт  министерство  (водзӧ  –
Министерство).

Тайӧ  Пӧрадокын  вӧдитчӧны  кыввежӧртасъясӧн,  кутшӧмъясӧс
урчитӧма «Россия Федерацияын лэдзӧм сьӧм видзӧм да ышӧдӧм йылысь»
Федеральнӧй  оланпасӧн  (водзӧ  –  Федеральнӧй  оланпас),  а  сідзжӧ



«Россияса  Федерацияын  лэдзӧм  сьӧм  видзӧм  да  ышӧдӧм  йылысь»
Федеральнӧй оланпаслӧн 15 статьяса 1 юкӧнын индӧм ӧтувъя рӧскодсӧ,
мыйта  проект  збыльмӧдысь  организация  видзӧма  инвестиция  проект
збыльмӧдӧм  дырйи,  мый  серти  кырымалӧма  лэдзӧм  сьӧм  видзӧм  да
ышӧдӧм  йылысь  артмӧдчӧм,  бергӧдан  правилӧясӧн,  кутшӧмъясӧс
вынсьӧдӧма  Россия  Федерацияса  Веськӧдлан  котырлӧн  2020  во  йирым
тӧлысь 3 лунся 1599 №-а шуӧмӧн (водзӧ – Правилӧяс).

2. Тайӧ Пӧрадокыс урчитӧ сы лыдын:
лӧсьӧдан  (стрӧитан),  ӧнъяӧдан  да  (либӧ)  выльмӧдан

инфраструктуралысь проектлӧн коланлунъяслы лӧсялӧмсӧ эскӧдӧмсӧ; 
инфраструктура  объектъяссӧ  проект  збыльмӧдӧм  могысь  колана

могмӧдысь  либӧ  ӧттшӧтш  мунысь  инфраструктура  лыдӧ  пыртан
подувъяссӧ; 

ӧттшӧтш  мунысь  инфраструктура  объектъяс  уджӧдан  да  (либӧ)
водзӧ вылӧ канму (муниципальнӧй) эмбурӧ либӧ ладмӧдан организациялӧн
эмбурӧ сетан аслыспӧлӧслунъяссӧ;

ладмӧдан организацияяскӧд да (либӧ) вӧдитчан случайясын Коми
Республикаса  уполномочитӧм  олӧмӧ  пӧртысь  власьт  органъяскӧд  ӧтув
уджалан  пӧрадоксӧ,  кодъяс  вынсьӧдӧны  экономикаын  торъя  отрасльяс
водзӧ  вылӧ  сӧвмӧдан  уджтасъяссӧ,  сэк,  кор  прӧверитӧны,  эмӧсь-ӧ
инфраструктура  объектъяс  лӧсьӧдан  проектъясыс  ладмӧдан
организацияяслӧн  инвестиция  уджтасъясын  да  (либӧ)  вӧдитчан
случайясын  экономикаын  торъя  отрасльяс  водзӧ  вылӧ  сӧвмӧдан
уджтасъясын; 

сійӧс  эскӧдӧмсӧ,  мый  эм  ӧттшӧтш  мунысь  инфраструктура
объектъяссӧ,  кутшӧмъясӧс  лӧсьӧдӧны  инвестиция  проект  збыльмӧдӧм
серти,  кутшӧмъясӧс  сетӧны  канму  (муниципальнӧй)  эмбурӧ  либӧ
кутшӧмъясӧс  вуджӧдӧны  ладмӧдан  организациялӧн  эмбурӧ,  могмӧдӧм,
видзӧм,  уджӧдӧм  вылӧ  (найӧс  бырӧдны  позянлунӧн)  публичнӧй-инӧда
юкӧнлысь ӧтувъя рӧскодсӧ сьӧмӧн могмӧдан ӧшмӧсъяс;

проектъяс збыльмӧдӧмкӧд йитӧдын воӧм сьӧм прогнозируйтан да
мынтӧм  вылӧ  арталӧм  вот  да  мукӧд  быть  колана  мынтӧм  серти  учёт
нуӧдан аслыспӧлӧслунъяссӧ;

ӧтувъя рӧскод бергӧдан нормативъяссӧ.
3.  Субсидия  сетан  медшӧр  могӧн  лоӧ  проектъяс  збыльмӧдӧмын

канмусянь  отсӧг  сетӧм,  мый  урчитӧма  Федеральнӧй  оланпаслӧн  15
статьяӧн,  кутшӧмӧс  пӧртӧны  олӧмӧ  лэдзӧм  сьӧм  видзӧм  да  ышӧдӧм
йылысь артмӧдчӧмъяс серти.

4.  Субсидияясӧ  сетӧны  сы  могысь,  медым  бергӧдны  проектъяс
збыльмӧдысь  организацияяслы  ӧтувъя  рӧскодсӧ,  кутшӧмъясӧс  индӧма
Правилӧяслӧн 4 пунктса мӧд – нёльӧд абзацъясын.

5.  Субсидияясӧ  сетӧны  проектъяс  збыльмӧдысь  организацияяслы
сьӧмкуд  ассигнование  мындаын,  мыйта  урчитӧма  Министерстволы
лӧсялана  финансӧвӧй  во  да  планӧвӧй  период  вылӧ  Коми  Республикаса
республиканскӧй  сьӧмкуд  йылысь  Коми  Республикаса  оланпасӧн,  да



сьӧмкуд кӧсйысьӧмъяслӧн лимитъяс мындаын, кутшӧмъясӧс вынсьӧдӧма
да урчитӧм пӧрадокын сетӧма Министерстволы кыдзи Коми Республикаса
республиканскӧй  сьӧмкудйысь  сьӧм  босьтысьлы  тайӧ  Пӧрадоклӧн  4
пунктын индӧм медшӧр могъяс вылӧ.

6. Тайӧ Пӧрадоклӧн 4 пунктӧн урчитӧм медшӧр могъяс вылӧ ӧтувъя
рӧскодсӧ бергӧдӧны лэдзӧм сьӧм видзӧм да ышӧдӧм йылысь кырымалӧм
артмӧдчӧм  подув  вылын,  кытчӧ  пыртӧма  Коми  Республикалысь  Коми
Республикаса  республиканскӧй  сьӧмкудйысь  проект  збыльмӧдысь
организацияяслы мынтӧмъяс йӧрышын, мый оз вевтырт вот да мукӧд быть
колана  мынтӧм  мындасӧ,  мыйта  арталӧма  проект  збыльмӧдысь
организацияӧн  проект  збыльмӧдӧмысь  Коми  Республикаса
республиканскӧй сьӧмкудйӧ мынтӧм вылӧ, мынтӧм вылӧ кӧсйысьӧмсӧ.

7. Тайӧ Пӧрадок серти проект збыльмӧдысь организациялы ӧтувъя
рӧскодсӧ оз бергӧдны сэк, кор:

ӧтувъя  рӧскодсӧ  проект  збыльмӧдысь  организациялы  (сыкӧд
йитчӧм йӧзлы) мынтӧма нин Коми Республикаса республиканскӧй сьӧмкуд
сьӧм тшӧт весьтӧ;

инвестиция проектсӧ збыльмӧдӧны цифрӧвӧй экономика сфераын
да  сы  серти  сетӧны  канмусянь  отсалан  мераяс  «Россия  Федерацияса
цифрӧвӧй экономика» национальнӧй уджтас серти.

Сэк,  кор  инвестиция  проектсӧ  збыльмӧдӧны  уна  рӧма  кӧртулов
(зарни) перъян сфераын, кытчӧ капитальнӧй вложениеяслӧн йӧрышыс лоӧ
300 млрд шайтысь оз этшаджык,  да проект збыльмӧдысь организациясӧ
пыртӧма  регионса  инвестиция  проектъясӧ  пырӧдчысьяслӧн  реестрӧ,
Правилӧяслӧн 4 пунктса мӧд абзацӧн урчитӧм медшӧр могъяс вылӧ ӧтувъя
рӧскодсӧ оз бергӧдны.

Субсидия  мындасӧ  колӧ  чинтыны  сэк,  кор  Коми  Республикаса
республиканскӧй  сьӧмкудйысь  сьӧмыс  лоӧ  проект  збыльмӧдысь
организациялы  уджалӧм  вылӧ  мукӧд  отсалан  мера  сьӧмӧн  могмӧдан
ӧшмӧсӧн, а сідзжӧ сэк, кор проект збыльмӧдысь организациялы бергӧдӧма
Федеральнӧй  оланпаслӧн  9  статьяса  3  юкӧнӧн  урчитӧм  актъясӧн
(помшуӧмъясӧн)  вӧдитчӧм  бӧрын  лоӧм  збыльвывса  ущербсӧ,   проект
серти, кутшӧм серти кырымалӧма лэдзӧм сьӧм видзӧм да ышӧдӧм йылысь
артмӧдчӧм,  татшӧм  сьӧм  йӧрыш  вылӧ  наӧн  вӧдитчӧмын  Федеральнӧй
оланпаслӧн 12 статьяӧн индӧм аслыспӧлӧслунъяссӧ тӧд вылӧ босьттӧг.

8.  Субсидия  босьтысьясӧн  лоӧны  проект  збыльмӧдысь
организацияяс,  кодъяс  водзджык  кырымалісны  лэдзӧм  сьӧм  видзӧм  да
ышӧдӧм йылысь артмӧдчӧмсӧ.

Субсидия  босьтӧм  могысь  проект  збыльмӧдысь  организацияяслы
быть колӧ торйӧн артавны вот да мукӧд быть колана мынтӧмлысь ӧтувъя
мынадсӧ,  мыйта  колӧ  мынтыны  сэк,  кор  пӧртӧны  олӧмӧ  лэдзӧм  сьӧм
видзӧм  да  ышӧдӧм  йылысь  артмӧдчӧмъяссӧ,  сыкӧд  йитӧдын,  мый
збыльмӧдӧны проектсӧ,  да сэк,  кор пӧртӧны олӧмӧ мукӧд овмӧс нуӧдан
удж,  Россия  Федерацияса  вот  кодекслӧн  5  статьяӧн  урчитӧм  случайяс
кындзи.



9.  Субсидиясӧ  сетӧны  субсидия  сетӧм  йылысь  артмӧдчӧм  подув
вылын типӧвӧй форма серти, мый вынсьӧдӧма Коми Республикаса сьӧм
овмӧс министерствоӧн (водзӧ – субсидия сетӧм йылысь артмӧдчӧм), кытчӧ
позьӧ  пыртны  тайӧ  Пӧрадок  серти  да  (либӧ)  Россия  Федерацияса
оланпастэчас да Коми Республикаса оланпастэчас серти содтӧд условиеяс.

Субсидия  сетӧм  йылысь  артмӧдчӧмсӧ  вермӧны  кырымавны
субсидия сетан финансӧвӧй во кежлӧ Федеральнӧй оланпаслӧн 15 статьяса
6  –  8  юкӧнъясӧн  урчитӧм  ӧтувъя  рӧскод  бергӧдан  медыджыд
кадколастъяссӧ тӧд вылӧ босьтӧмӧн.

10.  Тайӧ  Пӧрадок  серти  ӧтувъя  рӧскодсӧ  бергӧдӧны  инвестиция
проектъяс збыльмӧдігӧн, кутшӧмъяс лӧсялӧны Федеральнӧй оланпасын 2
статьялӧн 1 юкӧнса 6 пунктӧн урчитӧм условиеяслы (водзӧ – проектъяс).

11. Министерство, коді лоӧ лэдзӧм сьӧм видзӧм да ышӧдӧм йылысь
артмӧдчӧм  серти  сёрнитчысьӧн,  урчитӧ  сыын  субсидия  сетігӧн  юӧрӧн
вежласьӧм  дырйи  ӧтув  уджалан  пӧрадоксӧ  Федеральнӧй  оланпаслӧн  15
статья серти, сы лыдын та дырйи урчитӧ:

сетан  (сетӧм)  субсидияяс  да  та  дырйи  найӧс  сетан  медыджыд
мындаӧ кутчысьӧм йылысь юӧрӧн вежласян пӧрадоксӧ;

ӧтув  уджалан  пӧрадоксӧ  сэк,  кор  эскӧдӧны,  эмӧсь-ӧ  ӧтувъя
рӧскодсӧ  сьӧмӧн  могмӧдан  ӧшмӧсъясыс,  прӧверитӧны,  дась-ӧ  баланс
вылын кутысьыс босьтны баланс вылӧ лӧсьӧдӧм инфраструктура объектсӧ,
прӧверитӧны  эмӧсь  либӧ  абуӧсь  инфраструктура  объектъяс  лӧсьӧдан
проектъясыс  экономикаын  торъя  отрасльяс  водзӧ  вылӧ  сӧвмӧдан
уджтасъясын да ладмӧдан организацияяслӧн инвестиция уджтасъясын.

Министерство  быд  во  косму  тӧлысь  30  лунӧдз  ӧтвывтӧ  Коми
Республикаса республиканскӧй сьӧмкуд сьӧм тшӧт весьтӧ субсидияяслӧн
ӧтувъя  мында  йылысь  юӧрсӧ,  мыйта  вуджӧдӧма  проект  збыльмӧдысь
организацияяслы.

ІІ. Ӧтувъя рӧскод бергӧдан йӧрышсӧ индӧм

12. Инфраструктура объектъяссӧ проект збыльмӧдӧм вылӧ колана
могмӧдысь либӧ ӧттшӧтш мунысь инфраструктура лыдӧ пыртан подулӧн
лоӧ  лӧсялана  инфраструктура  объектъясӧн  вӧдитчан  да  найӧс  уджӧдан
медшӧр мог.

Могмӧдысь  инфраструктура  лыдӧ  пырӧны  инфраструктура
объектъяс, кутшӧмъясӧн вӧдитчан да кутшӧмъясӧс уджӧдан медшӧр могӧн
лоӧ  сӧмын проектса  объект  уджӧдӧмсӧ  могмӧдӧм,  выль  вузӧс  (уджъяс,
услугаяс) вӧчӧмсӧ могмӧдӧм, вузӧс (уджъяс, услугаяс), кутшӧмъяс эмӧсь,
вӧчан  йӧрыш  содтӧмсӧ  да  (либӧ)  гӧгӧртас  вылӧ  лёк  тӧдчӧмысь
видзчысьӧмсӧ  (сійӧс  чинтӧмсӧ)  могмӧдӧм  (проектлӧн  медшӧр  могкӧд
йитӧдын).

Ӧттшӧтш  мунысь  инфраструктура  лыдӧ  пырӧны  инфраструктура
объектъяс, кутшӧмъясӧн вӧдитчан да кутшӧмъясӧс уджӧдан медшӧр могӧн
лоӧ  оз  сӧмын  тайӧ  пунктлӧн  мӧд  абзацын  индӧм  медшӧр  мог,  но  и



инфраструктура  объектӧн  мукӧд  медшӧр  могын  вӧдитчӧм,  сы  лыдын
урчиттӧм  лыда  йӧзӧн  инфраструктура  объектсӧ  уджӧдны  (сыӧн
вӧдитчыны)  позянлун  прӧст  вынйӧрсӧ  тӧд  вылын  кутӧмӧн  (кӧрт  туй
транспорт  объектъяс  серти  татшӧм  инфраструктура  лыдӧ  пырӧны  ӧтув
вӧдитчан кӧрт туй транспорт  инфраструктура объектъяс), сэк, кор индӧм
объектъясыс лӧсялӧны Федеральнӧй оланпасын 2 статьялӧн 1 юкӧнса 13
пунктлы.

Инфраструктура  объектъяслысь  лыддьӧгсӧ,  кутшӧмъяс  серти
ӧтувъя рӧскодсӧ быть колӧ бергӧдны тайӧ Пӧрадок серти, а сідзжӧ татшӧм
инфраструктура  объектъяслӧн  прӧст  вынйӧрлысь  параметръяссӧ
Правилӧяслӧн 12 пункт серти вынсьӧдӧма Россия Федерацияса экономика
сӧвмӧдан министерстволӧн тшӧктӧдӧн.

13.  Инфраструктура  объектъяслӧн  проектлӧн  коланлунъяслы
лӧсялан муртӧсъясӧн лоӧны Правилӧяслӧн 13 пунктӧн урчитӧм муртӧсъяс.

14.  Ӧттшӧтш  мунысь  инфраструктура  объектъяс  серти  ӧтувъя
рӧскодсӧ  бергӧдны  сэтшӧм  условие  дырйи,  кор  тайӧ  Правилӧяслӧн  20
пунктса  мӧд  абзацын  индӧм  сёрнитчӧмын  (артмӧдчӧмын)  эм  канму
(муниципальнӧй) эмбурӧ либӧ ладмӧдан организациялӧн эмбурӧ татшӧм
объектъяссӧ сетӧм да найӧс примитӧм йылысь кӧсйысьӧм, сэтшӧм случай
кындзи,  кор  вӧлі  колӧ  выльмӧдны  ӧттшӧтш  мунысь  инфраструктура
объектъяс, кутшӧмъяс пырӧны канму (муниципальнӧй) эмбурӧ.

Тайӧ  Пӧрадоклӧн  4  пунктӧн  урчитӧм  медшӧр  мог  вылӧ  ӧтувъя
рӧскодсӧ сідзжӧ бергӧдӧны инфраструктура объектъяс серти, кутшӧмъясӧс
лӧсьӧдӧны  ладмӧдан  организацияяс  (сы  лыдын  кутшӧмъясӧс  пыртӧма
ладмӧдан  организацияяслӧн  инвестиция  уджтасъясӧ),  кутшӧмъясӧс
лӧсьӧдӧмсӧ  тырвыйӧ  могмӧдӧны  сьӧмӧн  проект  збыльмӧдысь
организациялӧн сьӧм тшӧт весьтӧ.

15.  Тайӧ  Пӧрадокӧн  оз  урчитны  проект  збыльмӧдысь
организациялы  капитальнӧя  стрӧитан  объектъяссӧ  недыр  кад  кежлӧ
инженернӧй инфраструктураӧн могмӧдӧмсӧ котыртӧм вылӧ вӧчӧм ӧтувъя
рӧскод бергӧдӧмсӧ.

16.  Проектъяс  серти,  кутшӧмъясӧс  лӧсьӧдӧм  серти  йитӧдъяссӧ
ладмӧдӧны  кар  (капитальнӧя  стрӧитан  объектъяс,  линейнӧй  объектъяс)
стрӧитан оланпастэчасӧн, бергӧдны коланаяс пыдди примитсьӧны проект
збыльмӧдысь организацияяслӧн ӧтувъя рӧскодъяс, мыйта збыльвылас найӧ
вӧчисны  проектса  инфраструктура  объектъяссӧ  проектируйтігӧн  да
стрӧитігӧн (выльмӧдігӧн), кутшӧмъясӧс пыртӧма сметнӧй документацияӧ
Проектнӧй  документацияын  юкӧдъяслӧн  тэчас  да  налӧн  сюрӧс  дорӧ
корӧмъяс  йылысь  положение  серти,  мый  вынсьӧдӧма  «Проектнӧй
документацияын  юкӧдъяслӧн  тэчас  да  налӧн  сюрӧс  дорӧ  корӧмъяс
йылысь»  Россия  Федерацияса  Веськӧдлан  котырлӧн  2008  во  урасьӧм
тӧлысь  16  лунся  87  №-а  шуӧмӧн,  Россия  Федерацияса  кар  стрӧитан
оланпастэчасӧн (сы лыдын инженернӧй корсьысьӧмъяс нуӧдӧм, проектнӧй
документация  дасьтӧм,  инженерно-техническӧя  могмӧдан  везъяс  дорӧ
технологическӧя  йитчӧм  вылӧ),  условие  дырйи,  кор  найӧс  эскӧдӧма



проектнӧй  документация  серти  канму  экспертиза  нуӧдӧм  да
инфраструктура  объектлысь  смета  серти  индӧм  донлысь  збыльлунсӧ
прӧверитӧм  йылысь  бур  заключениеӧн.  Та  дырйи  бергӧдан  йӧрышысь
киритӧны проект збыльмӧдысь организациялысь кредитнӧй сёрнитчӧмъяс
серти прӧчентъяс мынтӧм вылӧ ӧтувъя рӧскодсӧ.

17.  Сэк,  кор  инфраструктура  объектсӧ  лӧсьӧдӧны  би-,  да  (либӧ)
биару-, да (либӧ) шоныд сетан, да (либӧ) ваӧн могмӧдан да (либӧ) ва бокӧ
нуӧдан  везъяс  дорӧ  технологическӧя  йитан  сёрнитчӧм  подув  вылын,
ӧтувъя  рӧскодсӧ  колӧ  бергӧдны  индӧм  везъяс  дорӧ  йитӧм
(технологическӧя  йитӧм)  серти  Россия  Федерацияса  оланпастэчасӧн
урчитӧм  пӧрадокӧн  вынсьӧдӧм  тарифъяс  серти.  Сэк,  кор  вынсьӧдӧм
тарифъясыс  абуӧсь,  бергӧдны  колӧ  ӧтувъя  рӧскодсӧ,  кутшӧмӧс  вӧчис
проект збыльмӧдысь организация торъя вынсьӧдӧм проект да индӧм везъяс
дорӧ йитӧм (технологическӧя йитӧм) вылӧ кырымалӧм сёрнитчӧм серти.

Сэк,  кор  инфраструктура  объектсӧ  лӧсьӧдӧны  естественнӧй
монополия субъектъяслӧн инфраструктура, транспорт везъяс дорӧ йиттӧм,
технологическӧя  йитӧм,  йитӧм  серти  сёрнитчӧм  подув  вылын,  ӧтувъя
рӧскодсӧ колӧ бергӧдны татшӧм йитӧм (технологическӧя йитӧм,  йитӧм)
вылӧ кырымалӧм сёрнитчӧм серти.

18.  Субсидиясӧ  сетӧны ӧтувъя  рӧскод  бергӧдӧм вылӧ,  кутшӧмӧс
вӧчӧмсӧ  эскӧдӧма  документъясӧн,  сы  лыдын  первичнӧй  бухгалтерскӧй
документъясӧн  (сы  лыдын  технологическӧя  йитӧмсӧ  олӧмӧ  пӧртӧм
йылысь, техническӧй условиеяссӧ олӧмӧ пӧртӧм йылысь актъясӧн, вӧчӧм
уджъяс, сетӧм услугаяс серти актъясӧн, объектъяс примитан актъясӧн либӧ
Россия Федерацияса оланпастэчасӧн урчитӧм мукӧд документӧн), условие
дырйи,  кор  эм  канму  экспертиза  нуӧдӧм  йылысь  бур  заключение,
кутшӧмӧс  индӧма  тайӧ  Пӧрадоклӧн  16  пунктын  (сэк,  кор  объектсӧ
лӧсьӧдӧм серти йитӧдъяссӧ ладмӧдӧны кар стрӧитан оланпастэчасӧн), да
условие  дырйи,  кор  эм  технологическӧй  да  дон  серти  аудит  нуӧдӧм
йылысь  заключение,  кутшӧмӧс  сетӧма  экспертнӧй  организацияясӧн,
кодъяс  дорӧ  корӧмъяссӧ  урчитӧма  Правилӧясӧн  (водзӧ  –  экспертнӧй
организацияяс), а сідзжӧ вот да ӧктас юкӧнын контроль да дӧзьӧр серти
могъяс  збыльмӧдысь  федеральнӧй  олӧмӧ  пӧртысь  власьт  органлӧн
Федеральнӧй  оланпасын  15  статьялӧн  9  юкӧнса  71 пунктӧн  индӧм
заключение.  Проект  збыльмӧдысь  организация  нуӧдӧ  экспертнӧй
организациялысь индӧм корӧмъяслы лӧсялӧм вылӧ прӧверкасӧ.

Вотлысь  да  мукӧд  быть  колана  мынтӧмлысь  прогнозируйтан
йӧрышсӧ,  кутшӧмӧс  колӧ  мынтыны  проект  збыльмӧдӧмкӧд  йитӧдын
Россия  Федерацияса  сьӧмкуд  системалӧн  сьӧмкудъясӧ,  да  проект
збыльмӧдӧмкӧд йитӧдын мынтыны арталӧм да мынтӧм вотлысь (быд вот
(ӧктас) серти)  да мукӧд быть колана мынтӧмлысь йӧрышсӧ петкӧдлӧны
«Лэдзӧм сьӧм» канму юӧртан системаын лэдзӧм сьӧм видзӧм да ышӧдӧм
йылысь  артмӧдчӧмъяслӧн  реестрын  (водзӧ  –  «Лэдзӧм  сьӧм»  система)
Правилӧяслӧн 18 пункт серти.



Проектъяс збыльмӧдӧмкӧд йитӧдын воӧм вот да мукӧд быть колана
мынтӧмлысь  прогнозируйтан  значениесӧ  сьӧмкуд  планируйтысь
субъектъяс  босьтӧны  тӧд  вылӧ  лӧсялана  финансӧвӧй  во  да  планӧвӧй
период  вылӧ  Коми  Республикаса  республиканскӧй  сьӧмкуд  бала
лӧсьӧдігӧн  сы  могысь,  медым  индыны  канмусянь  сетан  отсӧглысь
йӧрышсӧ, мый сетӧны тайӧ Пӧрадоклӧн 4 пунктын индӧм медшӧр могъяс
вылӧ.  Проект  збыльмӧдӧмкӧд  йитчӧм  вотлысь  да  мукӧд  быть  колана
мынтӧмлысь, кутшӧмъясӧс кӧсйӧны мынтыны, йӧрышъяс серти прогнозсӧ
быд во колӧ стӧчмӧдны проектъяс збыльмӧдысь организацияясӧн сетӧм
мыччӧдъяс  подув  вылын,  кутшӧмъясӧс  лӧсьӧдӧма  воддза  периодъясысь
мынтӧмъяслысь  збыльвывса  динамикасӧ  тӧд  вылӧ  босьтӧмӧн,  «Лэдзӧм
сьӧм»  системаӧ  стӧчмӧдӧм  мыччӧдъяссӧ  пыртӧмӧн,  Правилӧяслӧн  18
пункт серти.

19.  Тайӧ  Пӧрадок  серти  субсидиясӧ  босьтӧм  могысь  проект
збыльмӧдысь  организация  корӧ  экспертнӧй  организацияясӧс
технологическӧй да дон серти аудит нуӧдӧм могысь. Экономика боксянь
коланлунсӧ  тӧд  вылӧ  босьтӧмӧн  технологическӧй  да  дон  серти  аудит
нуӧданторйӧн лоӧ:

архитектурнӧй,  конструктивнӧй,  технологическӧй  да  инженерно-
техническӧй медшӧр решениеяс бӧрйӧм серти подулалӧмсӧ донъялӧм сы
серти, медбура-ӧ найӧ лӧсялӧны лӧсьӧдӧм инфраструктура объектсӧ олӧм
чӧж  уджӧдӧм  (сыӧн  вӧдитчӧм)  вылӧ  уджӧдан  рӧскодсӧ  тӧд  вылӧ
босьтӧмӧн;

лӧсьӧдӧм инфраструктура объектлысь збыльвывса донсӧ донъялӧм;
ӧтувъя рӧскод бергӧдан йӧрышлысь рӧштшӧт эскӧдӧм,  кутшӧмӧс

дасьтӧма проект збыльмӧдысь организацияӧн;
инфраструктура  объектсӧ  могмӧдысь  либӧ  ӧттшӧтш  мунысь

инфраструктура лыдӧ пыртан подулалӧмсӧ донъялӧм; 
инфраструктура  объектъяслысь  проектлӧн  коланлунлы лӧсялӧмсӧ

донъялӧм.
Экспертнӧй  организациясӧ  корӧны  объектъяссӧ  уджӧ  пыртӧм

бӧрын  тайӧ  Пӧрадоклӧн  4  пунктӧн  урчитӧм  збыльвывса  ӧтувъя  рӧскод
эскӧдӧм могысь.

Экспертнӧй  организацияӧн  технологическӧй  да  дон  серти  аудит
нуӧдан кадколастыс оз вермы вевтыртны сійӧс нуӧдны заводитан лунсянь
45 уджалан лун.

Экспертнӧй  организация  кывкутӧ  тӧдмӧгъяслӧн  збыльлун  вӧсна,
кутшӧмъясӧс  пыртӧма  технологическӧй  да  дон  серти  аудит  нуӧдӧм
йылысь заключениеӧ.

20.  Колӧ,  медым  ӧттшӧтш  мунысь  инфраструктура  объектъяс
проектируйтан,  стрӧитан  (выльмӧдан),  уджӧ  пыртан  процессъясыс,
кутшӧмъясӧс  лӧсьӧдӧм  серти  йитӧдъяссӧ  ладмӧдӧны  кар  стрӧитан
оланпастэчасӧн,  сетісны  позянлун  водзӧ  вылӧ  оформитны  лӧсьӧдӧм
инфраструктура объектсӧ гражданскӧй инӧдъяса объект пыдди сы могысь,
медым  сетны  сійӧс  лӧсялана  публичнӧй-инӧда  юкӧнлы  либӧ  ладмӧдан



организациялы  лэдзӧм  сьӧм  видзӧм  да  ышӧдӧм  йылысь  артмӧдчӧмлӧн
условиеяс серти.

Ӧттшӧтш мунысь инфраструктура объектъяссӧ уджӧдан да (либӧ)
водзӧ вылӧ сетан аслыспӧлӧслунъяссӧ индӧны Правилӧяслӧн 20 пунктса
мӧд абзац серти.

Ӧттшӧтш  мунысь  инфраструктура  объектъяссӧ  сетӧны  канму
(муниципальнӧй) эмбурӧ сёрнитчысьясӧн кырымалан примитан-сетан акт
подув вылын.

21.  Тайӧ  Правилӧяслӧн  4  пунктса  коймӧд  да  нёльӧд  абзацъясын
индӧм  медшӧр  могъяс  вылӧ  вӧчӧм  ӧтувъя  рӧскодсӧ  бергӧдӧм  могысь
субсидияясӧ  сетӧны  сы  могысь,  медым  мынтыны  кредитъяс  серти
прӧчентъяс мынтӧм вылӧ рӧскод юкӧнсӧ, кутшӧмъясӧс сетӧмаӧсь россияса
кредитнӧй организацияяс, «ВЭБ.РФ» сӧвмӧдан канму корпорация, а сідзжӧ
сы  могысь,  медым  мынтыны  облигационнӧй  заёмъяс  серти  купоннӧй
чӧжӧс мынтӧм вылӧ рӧскод юкӧнсӧ. Тайӧ пунктын индӧм рӧскодсӧ быть
колӧ вӧчны проект збыльмӧдысь организацияӧн капитальнӧй рӧскод вылӧ
сьӧмкуд вынсьӧдӧм йылысь помшуӧм примитан кадпасысь оз водзджык.

Кредитнӧй сёрнитчӧм серти кредитлысь медшӧр могсӧ да татшӧм
кредит серти процентъяс мынтӧм могысь ӧтувъя рӧскодсӧ бергӧдӧм вылӧ
субсидиялысь медшӧр могъяссӧ индӧны Правилӧяслӧн 21 пунктӧн.

22.  Субсидия  мындаыс  оз  вермы  вевтыртны  Правилӧяслӧн  22
пунктын урчитӧм мындасӧ.

ІІІ. Субсидияяс сетан условиеяс да пӧрадок

23.  Медыджыд  кадколастсӧ,  мый  дыра  чӧж  бергӧдӧны  тайӧ
Пӧрадоклӧн  4  пунктын  индӧм  ӧтувъя  рӧскодсӧ,  индӧны  Федеральнӧй
оланпаслӧн 15 статьяса 6 – 8 юкӧнъяс серти.

24. Министерство волӧн сора тӧлысь 15 лунысь оз сёрджык, мый
мунӧ  субсидия  сьӧм  мынтыны  заводитан  лоны  вермана  кадпаслӧн  во
водзын,  видлалӧ  тайӧ  Пӧрадоклӧн  25  пункт  серти  проект  збыльмӧдысь
организацияӧн сетӧм объектъяс йылысь, кутшӧмъяс вылӧ ӧтувъя рӧскодсӧ
вермасны бергӧдны тайӧ  Пӧрадоклӧн 4  пункт  серти,  заявление,  юӧр да
документъяс, да дасьтӧ субсидия водзӧ вылӧ сетны позянлун (позьтӧмлун)
йылысь письмӧ.

Министерство вермӧ нюжӧдны тайӧ пунктлӧн медводдза абзацын
индӧм письмӧ дасьтан кадколастсӧ волӧн йирым тӧлысь 1  лунӧдз,  мый
мунӧ  субсидия  сьӧм  мынтыны  заводитан  лоны  вермана  кадпаслӧн  во
водзын.

25. Субсидия сетӧм йылысь артмӧдчӧм кырымалӧм могысь проект
збыльмӧдысь организация 3  воысь оз  сёрджык лунсянь,  кор став эмбур
инӧдсӧ,  кутшӧмъяс  лоисны  инвестиция  проект  збыльмӧдӧм  серти  да
кутшӧмъясӧс  колӧ  канмусянь  пасйӧдны,  пасйӧма  Россия  Федерацияса
оланпастэчас  серти,  канмусянь  пасйӧма  интеллектуальнӧй  уджлысь
бӧртасъяссӧ  да  (либӧ)  накӧд  ӧткодялӧм  индивидуализация  средствояссӧ



(вӧдитчӧны кӧ), а сідзжӧ вӧрзьӧдтӧм эмбурлысь став объектсӧ лӧсьӧдісны
(стрӧитісны) либӧ выльмӧдісны да (либӧ) ӧнъяӧдісны, инвестиция проект
серти  кӧ  кӧсйӧны  лӧсьӧдны  вӧрзьӧдтӧм  эмбур  объектъяс,  да  Россия
Федерацияса  оланпастэчас  серти  уджӧдӧны  либӧ  инвестиция  проект
збыльмӧдан  торъя  этапъяс  помассьӧм  бӧрын,  кутшӧмъясӧс  урчитӧма
лэдзӧм  сьӧм  видзӧм  да  ышӧдӧм  йылысь  артмӧдчӧмӧн,  Федеральнӧй
оланпаслӧн 15 статьяса 9 – 11 юкӧнъясӧн урчитӧм условиеясӧ кутчысигӧн
субсидия  сетан  во  водзын  мунысь  волӧн  косму  тӧлысь  1  лунӧдз  сетӧ
Министерствоӧ  (проектлысь  объект  сикас  тӧд  вылӧ  босьтӧмӧн)  татшӧм
документъяс:

а)  сэк,  кор  инфраструктура  объектъяс  лӧсьӧдӧм  вылӧ  сетӧны
субсидия  (инфраструктура  объектъяс  проектируйтігӧн  ӧтувъя  рӧскод
пыртӧмӧн),  сы  лыдын  канму  (муниципальнӧй)  эмбурӧ  либӧ  ладмӧдан
организацияяслӧн эмбурӧ пырысь инфраструктура объектъяс выльмӧдӧм
вылӧ  (инженернӧй  да  транспорт  везъяс  дорӧ  технологическӧя  йитӧм
(йитӧм) вылӧ ӧтувъя рӧскод пыртӧмӧн):

лӧсьӧдан  (лӧсьӧдӧм)  инфраструктура  объектъяслӧн  проектлӧн
коланлунъяслы  лӧсялӧм  йылысь  заявление  (ас  кӧсйӧм  серти  гижӧм)
инфраструктура объектъяссӧ индӧмӧн, кутшӧмъяс вылӧ ӧтувъя рӧскодсӧ
кӧсйӧны  бергӧдны,  могмӧдысь  либӧ  ӧттшӧтш  мунысь  инфраструктура
лыдӧ  найӧс  пыртӧмӧн,  инфраструктура  объектсӧ  баланс  вылын  бӧръя
кутысьсӧ,  субсидия мынтыны заводитан лоны вермана кадпассӧ,  ӧтувъя
рӧскодлысь  прогнозируйтан  ӧтувъя  мындасӧ  индӧмӧн,  мыйта  колӧ
бергӧдны,  субсидия  босьтан  планируйтан  кадколаст  вылӧ  вояс  серти
юклӧмӧн;

инфраструктура  объектлысь  паспорт  инфраструктура  объектлысь
лоны  вермана  меститчанінсӧ,  нимсӧ,  стрӧитан  (выльмӧдан)
инфраструктура объектлысь площадьсӧ, инфраструктура объектлысь ылӧс
донсӧ, сылысь вынйӧрсӧ, удж серти календарнӧй плансӧ индӧмӧн, кытчӧ
пыртӧма  медтӧдчана  лоӧмторъяссӧ,  медшӧр  вынйӧръяс  уджӧ  пыртан
кадколастъяссӧ индӧмӧн (проект збыльмӧдысь организациялӧн видзӧдлас
серти  вермасны  индыны  лӧсьӧдан  инфраструктура  объектлысь  мукӧд
параметр  (петкӧдлас).  Россия  Федерацияса  экономика  сӧвмӧдан
министерство вынсьӧдӧ инфраструктура объектлысь паспорт формасӧ;

проектлӧн инфраструктура объектъяслысь смета серти рӧштшӧтсӧ
эскӧдӧм, кутшӧмӧс лӧсьӧдӧм серти йитӧдъяссӧ ладмӧдӧны кар стрӧитан
оланпастэчасӧн, инфраструктура объектлӧн проектнӧй документация серти
канму  экспертиза  нуӧдӧм  да  сылысь  смета  серти  дон  збыльлунсӧ
прӧверитӧм йылысь бур заключениеяс (сэк, кор Федеральнӧй оланпаслӧн
15  статьяса  20  юкӧн  серти  лӧсьӧдӧма  инфраструктура  объектсӧ,
документсӧ сетны оз ков);

 Россия Федерацияса кар стрӧитан кодекслӧн 49 статьяса 6 юкӧнӧн
урчитӧм случайясын проектнӧй документация серти экология серти канму
экспертиза нуӧдӧм йылысь бур заключениеяс;



экспертнӧй  организацияӧн  сетӧм  технологическӧй  да  дон  серти
аудит нуӧдӧм йылысь заключение;

 би-,  да  (либӧ)  биару-,  да  (либӧ)  шоныд  сетан,  да  (либӧ)  ваӧн
могмӧдан  да  (либӧ)  ва  бокӧ  нуӧдан,  транспорт  везъяс  дорӧ
технологическӧя  йитчӧм  йылысь  сёрнитчӧмъяс  уджъяс  вӧчан  дон  да
кадколастъяс индӧмӧн (эм кӧ);

проект  збыльмӧдӧмкӧд  йитӧдын  вот  да  быть  колана  мынтӧмъяс
серти  ӧтувъя  мындалӧн  прогнозируйтан  йӧрыш  йылысь  тӧдмӧгъяс,
кутшӧмъясӧс колӧ мынтыны публичнӧй-инӧда юкӧнъяслӧн сьӧмкудъясӧ,
кутшӧмъяс пиысь быдӧн Коми Республикалӧн участвуйтӧмӧн лоӧ лэдзӧм
сьӧм видзӧм да ышӧдӧм йылысь артмӧдчӧмлӧн сёрнитчысьӧн (субсидия
босьтны планируйтан кадколаст вылӧ вояс серти да сьӧмкуд тшупӧдъяс
серти юклӧмӧн);

водзджык бергӧдӧм ӧтувъя рӧскодлӧн йӧрыш йылысь,  сы лыдын
быд  инфраструктура  объект  серти,  форма  йылысь,  кутшӧмын
збыльмӧдісны татшӧм ӧтувъя рӧскод бергӧдӧмсӧ, а сідзжӧ збыль ущерб
серти  водзджык  бергӧдӧм  йӧрыш йылысь  тӧдмӧгъяс  (бергӧдан  восӧ  да
мындасӧ индӧмӧн, сы лыдын быд инфраструктура объект серти);

вӧчӧм ӧтувъя рӧскодлӧн лыддьӧг, сы лыдын быд инфраструктура
объект серти;

примитан-сетан  актъяслысь,  мукӧд  документлысь  копияяссӧ,
кутшӧмъяс  эскӧдӧны  проектлысь  лӧсялана  инфраструктура  объектъяссӧ
лэдзӧм сьӧм видзӧм да  ышӧдӧм йылысь артмӧдчӧмлӧн условиеяс серти
баланс вылын кутысьяслӧн баланс вылӧ сетӧмсӧ, либӧ документъяслысь
копияяссӧ,  кутшӧмъяс  эскӧдӧны  ладмӧдан  организациялысь  либӧ
публичнӧй-инӧда  юкӧнлысь  ӧттшӧтш  мунысь  инфраструктура  объектсӧ
баланс  вылӧ  примитны  сӧгласлунсӧ  (сэк,  кор  татшӧм  сӧгласлунсӧ  абу
сетӧма, Министерство корӧ сійӧс ачыс);

сэк,  кор  инфраструктура  объектсӧ  лӧсьӧдӧны  Федеральнӧй
оланпаслӧн  15  статьяса  20  юкӧн  серти  –  документъяслысь  копияяссӧ,
кутшӧмъяс  эскӧдӧны,  мый  лӧсьӧдӧм  инфраструктура  объектыс  лоӧ
ладмӧдан организациялӧн баланс вылын, би-, да (либӧ) биару-, да (либӧ)
шоныд сетан, да (либӧ) ваӧн могмӧдан да (либӧ) ва бокӧ нуӧдан везъяс
дорӧ технологическӧя йитӧм йылысь сёрнитчӧмъяс серти вӧчӧм уджъяс
йылысь  актъяслысь  копияяссӧ,  а  сідзжӧ  мынтысян  документъяслысь
копияяссӧ,  кутшӧмъяс  эскӧдӧны  вӧчӧм  уджъясысь  мынтысьӧмсӧ,
техническӧй  дӧзьӧр  нуӧдысь  уполномочитӧм  органлысь
энергоустановкасӧ  (объектсӧ)  уджӧ  пыртӧм  вылӧ  разрешениеяслысь
копияяссӧ (эмӧсь кӧ) (сы лыдын тайӧ Пӧрадоклӧн 14 пунктса мӧд абзацын
индӧм инфраструктура объект серти ӧтувъя рӧскодсӧ бергӧдігӧн);

тарифъяс канмусянь ладмӧдан юкӧнын  Коми Республикаса олӧмӧ
пӧртысь власьт органлӧн Россия Федерацияса электроэнергетика йылысь
оланпастэчас серти  энергия примитысь устройствояссӧ да электросетевӧй
овмӧсса объектъяссӧ технологическӧя йитӧмысь мынтысьӧмсӧ вынсьӧдӧм
йылысь документлысь копиясӧ (эм кӧ);



документъяслысь  копияяс,  кутшӧмъяс  эскӧдӧны  проектлысь
капитальнӧя  стрӧитан  объект  (линейнӧй  объект)  стрӧитны (выльмӧдны)
помалӧмсӧ,  –  стрӧитны  помалӧм  объект  примитан  актъяссӧ,
уполномочитӧм  органӧн  сетӧм  уджӧ  пыртӧм  вылӧ  разрешениелысь
копиясӧ,  уджӧ  пыртӧм  йылысь  тшӧктӧдъяслысь  копияясӧ  (объектъяс
серти, кутшӧмъясӧс лӧсьӧдӧм серти йитӧдъяссӧ ладмӧдӧны кар стрӧитан
удж  йылысь  оланпастэчасӧн,  сы  лыдын  проектируйтӧм  вылӧ  ӧтувъя
рӧскодсӧ эскӧдӧм могысь) (сэк, кор лӧсьӧдӧны инфраструктура объектсӧ
Федеральнӧй оланпаслӧн 15 статьяса 20 юкӧн серти, документъяссӧ сетны
оз ков);

стрӧитчӧм  бӧрся  канму  дӧзьӧр  нуӧдысь  органъяслӧн  (сэк,  кор
урчитӧма  стрӧитчӧм  бӧрся  канму  дӧзьӧр  олӧмӧ  пӧртӧмсӧ)  стрӧитӧм,
выльмӧдӧм  капитальнӧя  стрӧитан  объектлысь  (проектса  объектлысь  да
инфраструктура  объектъяслысь)  техническӧй  уджаланартъяслӧн  да
проектнӧй  документациялӧн  корӧмъяслы,  сы  лыдын  энергетическӧй
окталун  дорӧ  корӧмъяслы  да  вӧдитчан  энергетическӧй  ресурсъяс  серти
учёт  нуӧдан  приборъясӧн  капитальнӧя  стрӧитан  объектсӧ  могмӧдан
корӧмъяслы,  лӧсялӧм  йылысь  заключениеяслысь  копияяс,  экология
боксянь  дінмуын  канму  дӧзьӧр  серти  заключениесӧ  (сэк,  кор  урчитӧма
Россия  Федерацияса  кар  стрӧитан  кодекслӧн  54  статьяса  5  юкӧнӧн),
энергоустановкасӧ  (объектсӧ)  уджӧ  пыртӧм  вылӧ  техническӧй  дӧзьӧр
нуӧдны уполномочитӧм органлӧн разрешениеяслысь копияяс (эмӧсь кӧ),
документъяслысь  копияяс,  кутшӧмъяс  эскӧдӧны  проект  збыльмӧдысь
организациялысь, а сідзжӧ юридическӧй кывкутысьяслысь, кодъяс лоӧны
инвестиция  контракт  серти  ӧтув  збыльмӧдысьясӧн,  инфраструктура
объектъяссӧ стрӧитӧм да (либӧ) выльмӧдӧм серти уджъяс олӧмӧ пӧртӧм
вылӧ  инӧдсӧ,  кутшӧмъясӧс  вӧчӧны  стрӧитчан  ӧтувъя  смета  серти
рӧштшӧтӧ пыртӧм сьӧм видзан нырвизьяс серти, сы лыдын стрӧитчан либӧ
проектнӧй  уджъяс  дорӧ  лэдзӧм  йылысь  эскӧдангижӧдъяслысь  да
лицензиялысь  копияяс  (объектъяс  серти,  кутшӧмъясӧс  лӧсьӧдӧм  серти
йитӧдъяссӧ ладмӧдӧны кар стрӧитан удж йылысь оланпастэчасӧн) (сэк, кор
лӧсьӧдӧны инфраструктура объектсӧ Федеральнӧй оланпаслӧн 15 статьяса
20 юкӧн серти, документъяссӧ сетны оз ков);

документъяслысь  копияяс,  кутшӧмъяс  эскӧдӧны  инфраструктура
объект  лӧсьӧдны  помалӧмсӧ,  инфраструктура  объектсӧ  уджӧ  пыртӧм
йылысь  тшӧктӧдъяслысь  копияяссӧ,  вузӧс,  уджъяс  да  услугаяс  ньӧбӧм
йылысь  сёрнитчӧмъяслысь  копияяссӧ,  пӧдрад  серти  сёрнитчӧмъяслысь
копияяссӧ,  первичнӧй,  сы  лыдын  бухгалтерскӧй,  документъяссӧ,
кутшӧмъяс  эскӧдӧны  индӧм  сёрнитчӧмъяс  олӧмӧ  пӧртӧмсӧ  да  наысь
мынтысьӧмсӧ  (мынтысян  поручениеяссӧ),  документъяслысь  копияяссӧ,
кутшӧмъяс  эскӧдӧны  проект  збыльмӧдысь  организациялысь
инфраструктура  объект  лӧсьӧдӧм  вылӧ  збыльвывса  ӧтувъя  рӧскодсӧ
уджъяс  юкӧнын,  кутшӧмъясӧс  вӧчӧма  ас  вынӧн,  документъяслысь
копияяссӧ, кутшӧмъяс эскӧдӧны проект збыльмӧдысь организациялысь, а
сідзжӧ юридическӧй кывкутысьяслысь, кодъяс лоӧны инвестиция контракт



серти ӧтув збыльмӧдысьясӧн, уджъяс олӧмӧ пӧртӧм вылӧ инӧдсӧ сэк, кор
татшӧм  сикас  уджъяс  олӧмӧ  пӧртӧм  вылӧ  Россия  Федерацияса
оланпастэчас серти колӧ торъя разрешение (лицензируйтан удж сикасъяс,
удж, кутшӧмӧс олӧмӧ пӧртӧм вылӧ колӧ лыддьыссьыны асьсӧ ладмӧдысь
организациясӧ  пырысьӧн,  да  мукӧд)  (объектъяс  серти,  на  кындзи,
кутшӧмъясӧс  лӧсьӧдӧм  серти  йитӧдъяссӧ  ладмӧдӧны  кар  стрӧитан  удж
йылысь оланпастэчасӧн);

вот  да  ӧктас  юкӧнын  контроль  да  дӧзьӧр  серти  могъяссӧ
збыльмӧдысь  федеральнӧй  олӧмӧ  пӧртысь  власьт  органлӧн  проект
збыльмӧдысь  организацияӧн  тайӧ  Пӧрадоклӧн  4  пунктӧн  урчитӧм
збыльысь  вӧчӧм ӧтувъя  рӧскод  мында  дзугӧмсӧ  абу  эрдӧдӧм (эрдӧдӧм)
фактъяс йылысь заключение,  а  сідзжӧ заключение сы йылысь,  мый абу
(эм)  тайӧ  Пӧрадоклӧн  4  пунктӧн  урчитӧм  збыльысь  вӧчӧм  ӧтувъя
рӧскодлысь  мындасӧ  колана  ногӧн  индан  юалӧмъяс  серти  вот  бӧрся
мониторинг  дырйи  проект  збыльмӧдысь  организация  серти  примитӧм
олӧмӧ пӧрттӧм подулалӧм видзӧдласъясыс.

б)  сэк,  кор  субсидиясӧ  сетӧны  кредитъяс  да  заёмъяс  серти
прӧчентъяс, облигационнӧй заёмъяс серти купоннӧй чӧжӧс мынтӧм вылӧ,
кутшӧмъясӧс  кыскӧма  инфраструктура  объектъяс  лӧсьӧдӧм  вылӧ  (сы
лыдын инфраструктура объектъяс проектируйтігӧн ӧтувъя рӧскодсӧ),  сы
лыдын канму (муниципальнӧй) эмбурӧ пырысь инфраструктура объектъяс
выльмӧдӧм  вылӧ,  а  сідзжӧ  кредитъяс  да  заёмъяс  серти  прӧчентъяс,
облигационнӧй заёмъяс серти купоннӧй чӧжӧс мынтӧм вылӧ, кутшӧмъясӧс
кыскӧма вӧрзьӧдтӧм эмбурлысь  выль  объектъяс  лӧсьӧдан  (стрӧитан)  да
(либӧ)  ӧніясӧ  да  (либӧ)  ӧта-мӧдыскӧд  йитчӧм  вӧрзьӧдны  позяна  да
вӧрзьӧдтӧм эмбур объектъяслысь комплекс выльмӧдан да (либӧ) ӧнъяӧдан
юкӧнын,  да  (либӧ)  интеллектуальнӧй  уджлӧн  бӧртасъяс  да  накӧд
ӧткодялӧм  индивидуализация  средствояс  юкӧнын  инвестиция  проект
збыльмӧдӧм могысь,  татшӧм прӧчентъяс  мынтӧмыс кӧ  вӧлі  инвестиция
стадия дырйи,  сэк,  кор татшӧм кредитъяс да  заёмъяс дырйи,  сы лыдын
облигационнӧй заёмъяс, оз сетны канму отсӧглысь мукӧд мера:

заявление объектъяссӧ, кутшӧмъяс вылӧ ӧтувъя рӧскодсӧ кӧсйӧны
бергӧдны, субсидия мынтыны заводитан лоны вермана кадпассӧ,  ӧтувъя
рӧскодлысь  прогнозируйтан  ӧтувъя  мындасӧ  индӧмӧн,  мыйта  колӧ
бергӧдны,  субсидия  босьтны  планируйтан  кадколаст  вылӧ  вояс  серти
юклӧмӧн;

сёрнитчӧм  (кредитнӧй  сёрнитчӧм)  кредит  мынтан  да  сы  серти
прӧчентъяс мынтан графикӧн;

тайӧ Пӧрадоклӧн 21 пунктса мӧд абзацӧн урчитӧм сёрнитчӧм (сэк,
кор кырымалӧма татшӧм сёрнитчӧмсӧ);

инфраструктура  объектлӧн  проектнӧй  документация  серти  канму
экспертиза  нуӧдӧм  да  смета  серти  сылысь  дон  индан  збыльлунсӧ
прӧверитӧм йылысь бур заключениеяс;



Россия Федерацияса кар стрӧитан кодекслӧн 49 статьяса 6 юкӧнӧн
урчитӧм  случайясын  проектнӧй  документациялысь  экология  серти
дінмуын канму экспертиза нуӧдӧм йылысь бур заключениеяс;

технологическӧй да дон серти аудит нуӧдӧм йылысь заключение,
кутшӧмӧс сетӧма экспертнӧй организацияӧн;

проект  збыльмӧдӧмкӧд  йитӧдын  вот  да  быть  колана  мынтӧмъяс
серти  ӧтувъя  мындалӧн  прогнозируйтан  йӧрыш  йылысь  тӧдмӧгъяс,
кутшӧмъясӧс колӧ мынтыны публичнӧй-инӧда юкӧнъяслӧн сьӧмкудъясӧ,
кодъяс пиысь быдӧн Коми Республикалӧн участвуйтӧмӧн лоӧ лэдзӧм сьӧм
видзӧм  да  ышӧдӧм  йылысь  артмӧдчӧмлӧн  сёрнитчысьӧн,  (субсидия
босьтны планируйтан кадколаст вылӧ вояс серти да сьӧмкуд тшупӧдъяс
серти юклӧмӧн);

водзджык бергӧдӧм ӧтувъя рӧскодлӧн йӧрыш йылысь,  сы лыдын
быд инфраструктура объект серти (вӧдитчӧны кӧ), татшӧм ӧтувъя рӧскод
бергӧдан форма йылысь, а сідзжӧ збыль ущерб серти водзджык бергӧдӧм
йӧрыш йылысь тӧдмӧгъяс (бергӧдан восӧ да мындасӧ индӧмӧн, сы лыдын
быд инфраструктура объект серти (вӧдитчӧны кӧ);

эскӧдангижӧдъяслысь,  патентъяслысь,  мукӧд  документлысь
копияяс,  сы  лыдын  Интеллектуальнӧй  эмбур  серти  федеральнӧй
службалӧн  реестръясысь,  кутшӧмъяс  эскӧдӧны  проектса  лӧсьӧдӧм
объектъяс вылӧ, кутшӧмъясӧс колӧ пасйыны, эмбур инӧдъяс пасйӧмсӧ, сы
лыдын вӧдитчан случайясын интеллектуальнӧй уджлӧн бӧртасъяс да накӧд
ӧткодялӧм  индивидуализируйтан  средствояс  вылӧ,  проектлӧн
инфраструктура объектъяс вылӧ инӧдъяссӧ;

вӧчӧм ӧтувъя рӧскодлӧн лыддьӧг, сы лыдын быд инфраструктура
объект серти (вӧдитчӧны кӧ);

документъяс,  кутшӧмъяс  эскӧдӧны  проект  збыльмӧдысь
организацияӧн кредитнӧй сёрнитчӧм серти мынтӧмъяслысь график ас кадӧ
олӧмӧ  пӧртӧмсӧ,  торъя  мога  кредит  серти  нюжӧдӧм  мынтӧмъяслӧн
абутӧмлун  да  ссуда  серти  уджйӧзлӧн  коляс  йылысь  справка,  кутшӧмӧс
кредитнӧй  организация  сетӧма  субсидия  сетӧм  йылысь  заявление  сетан
лунӧдз 1 тӧлысьысь абу водзджык (оригиналсӧ);

документъяс,  кутшӧмъяс  эскӧдӧны  проект  збыльмӧдысь
организацияӧн  облигационнӧй  заёмъяслысь  условиеяссӧ  ас  кадӧ  олӧмӧ
пӧртӧмсӧ, кутшӧмъяс серти мынтӧны купоннӧй чӧжӧс;

документъяс,  кутшӧмъяс  эскӧдӧны  проект  збыльмӧдысь
организацияӧн кредит  да  облигационнӧй заём сьӧм тшӧт  весьтӧ  рӧскод
вӧчӧмсӧ, кутшӧмӧс веськӧдӧма инфраструктура объектъяс лӧсьӧдӧм вылӧ
да  (либӧ)  выль  вӧрзьӧдтӧм  эмбур  объектъяс  лӧсьӧдӧм  (стрӧитӧм)  либӧ
ӧніясӧ да (либӧ) ӧта-мӧдыскӧд йитчӧм вӧрзьӧдтӧм эмбурлӧн да вӧрзьӧдны
позяна объектъяслысь комплекс выльмӧдӧм да (либӧ) ӧнъяӧдӧм вылӧ, да
(либӧ) интеллектуальнӧй уджлысь бӧртасъяс артмӧдан юкӧнын да (либӧ)
накӧд  ӧткодялӧм  индивидуализация  средствояс  лӧсьӧдан  юкӧн  вылӧ
(мынтысян поручениеяслӧн копияяс);



проект збыльмӧдысь организацияӧн юрнуӧдысьӧн эскӧдӧм проект
збыльмӧдысь  организациялӧн  рӧштшӧт  тшӧт  серти  выписка,  кутшӧм
эскӧдӧ  облигацияяс  меститӧмысь  сьӧм  босьтӧмсӧ,  мынтысян
документъяслӧн  копияяс  мынтӧм  йылысь  кредитнӧй  организациялӧн
пасйӧдӧн,  кутшӧмъяс  эскӧдӧны  мынтысьӧм  босьтысь  агентлы  –
уполномочитӧм  депозитарийлы  купоннӧй  чӧжӧссӧ  мынтӧм  вылӧ  сьӧм
сетӧмсӧ,  а  сідзжӧ  аудиторӧн  либӧ  облигацияяс  киын  кутысьясӧс
петкӧдлысьӧн  да  проект  збыльмӧдысь  организацияӧн  юрнуӧдысьӧн
эскӧдӧм мынтысьӧм босьтысь агентлӧн – уполномочитӧм депозитарийлӧн
купоннӧй чӧжӧс мынтӧм йылысь отчётъяслӧн копияяс;

 проект  збыльмӧдысь  организацияӧн  юрнуӧдысьӧн  да  юралысь
бухгалтерӧн  (эм  кӧ)  кырымалӧм  справка,  кутшӧмӧс  эскӧдӧма
организациялӧн печатьӧн (эм кӧ),  мый эскӧдӧ облигацияяс меститӧмысь
босьтӧм сьӧмсӧ проект збыльмӧдӧм вылӧ видзӧмсӧ,  кутшӧмӧс эскӧдӧма
аудиторӧн либӧ облигацияяс киын кутысьясӧс петкӧдлысьӧн;

облигацияяс  лэдзӧм  (содтӧд  лэдзӧм)  йылысь  помшуӧмлӧн  копия
помшуӧмсӧ канмусянь пасйӧм йылысь пасйӧдӧн, уполномочитӧм органӧн,
коді  канмусянь  пасйӧ  дона  кабалаяс  лэдзӧмсӧ,  облигацияяс  лэдзан
кывкӧртӧдъяс йылысь пасйӧм отчётлӧн копия отчётсӧ канмусянь пасйӧм
йылысь пасйӧдӧн (сэк, кор меститӧны биржевӧй облигацияяс);

биржевӧй  облигацияяс  лэдзӧм  (содтӧд  лэдзӧм)  йылысь
помшуӧмлӧн  копия  найӧс  меститӧм  дырйи  биржевӧй  облигацияяссӧ
фондӧвӧй  биржаын  торгъяс  вылӧ  лэдзӧм  йылысь  пасйӧдӧн,  сэк,  кор
меститӧны  коммерческӧй  облигацияяссӧ  коммерческӧй  облигацияяс
лэдзӧм (содтӧд лэдзӧм) йылысь помшуӧмлӧн копия идентификационнӧй
номер  сетӧм  йылысь  пасйӧдӧн,  кутшӧмъясӧс  эскӧдӧма  организацияӧн
юрнуӧдысьлӧн кырымпасӧн да организациялӧн печатьӧн (эм кӧ);

вот да ӧктас юкӧнын контроль да дӧзьӧр серти могъяс збыльмӧдысь
федеральнӧй олӧмӧ пӧртысь власьт органлӧн вот контроль нуӧдігӧн проект
збыльмӧдысь  организацияӧн  тайӧ  Пӧрадоклӧн  4  пунктӧн  урчитӧм
збыльысь  вочӧм ӧтувъя  рӧскод  мында  дзугӧмсӧ  абу  эрдӧдӧм (эрдӧдӧм)
фактъяс йылысь заключение,  а  сідзжӧ заключение сы йылысь,  мый абу
(эм) тайӧ Пӧрадоклӧн 4 пунктӧн урчитӧм збыльысь вӧчӧм ӧтувъя рӧскод
мындасӧ  колана  ногӧн  индан  юалӧмъяс  серти  вот  бӧрся  мониторинг
нуӧдӧм дырйи проект збыльмӧдысь организация серти примитӧм олӧмӧ
пӧрттӧм подулалӧм видзӧдласъясыс;

в) сэк, кор мутас комплекснӧя сӧвмӧдӧм йылысь сёрнитчӧм серти
уна  патераа  керкаяс,  олан  керкаяс  стрӧитігӧн  сетӧны  субсидия,  тайӧ
пунктлӧн  «а»  пунктув  серти  сетӧм  документъяс  дорӧ  содтӧд  сетӧны
татшӧм документъяс:

олан пунктлӧн медыджыд план;
муӧн вӧдитчан да стрӧитчан правилӧяс;
мутас планируйтан проект (эм кӧ);
мутас межуйтан проект (эм кӧ);
мутас комплекснӧя сӧвмӧдӧм йылысь сёрнитчӧм;



му  участок  (участокъяс)  вылӧ  стрӧитчысьлысь  инӧд  эскӧдысь
документъяс (киын кутан, кӧртымалан, субаренда инӧд, пыр (кад индытӧг)
вӧдитчӧм);

му участоклӧн кар стрӧитан план;
стрӧитчыны  позяна  медыджыд  параметръяс  йылысь  тӧдмӧгъяс,

кутшӧмъясӧс индӧма мутас зона серти, кӧні меститчӧма му участокыс, кар
стрӧитан уджаланартӧн;

стрӧитчан объект серти проектнӧй декларация (эм кӧ);
тӧдмӧгъяс сы йылысь, мый мутасъясӧн вӧдитчан торъя условиеяса

зонаяслӧн мудоръясын меститчӧ му участок (ставнас либӧ мыйкӧ мында),
а  сідзжӧ  сы  йылысь,  мый  эм  мутасъясӧн  вӧдитчан  торъя  условиеяса
зонаяслӧн  мудоръясын  сылӧн  меститчӧмкӧд  йитӧдын  му  участокӧн
вӧдитчӧмын дзескӧдӧмъяс;

му  участоклӧн  мудоръясын  меститчысь  инженерно-техническӧя
могмӧдан везъяс  йылысь тӧдмӧгъяс;

гӧрд визьяс йылысь тӧдмӧгъяс;
техническӧй  условиеяс,  кутшӧмъяс  урчитӧны  медыджыд

нагрузкасӧ,  капитальнӧя  стрӧитан  объектъяс  инженерно-техническӧя
могмӧдан везъяс дорӧ йитан (технологическӧя йитан) кадколастъяссӧ да
татшӧм  технологическӧй  условиеяслысь  уджалан  кадколастсӧ,  а  сідзжӧ
татшӧм йитан (технологическӧя йитан) дон йылысь юӧр;

 Вӧрзьӧдтӧм эмбурлӧн ӧтувъя канму реестрысь вӧрзьӧдтӧм эмбур
объектъяс  вылӧ  став  пасйӧм  инӧдъяс  йылысь  тӧдмӧгъяс,  кутшӧмъяс
артмисны  сёрнитчӧмъяс  подув  вылын,  сы  лыдын  пайӧн  стрӧитчӧмын
участвуйтан,  пай ыдждасӧ чукӧртан сёрнитчӧмъяс,  ёрд актъяс  да  мукӧд
документ  подув  вылын,  кутшӧмъяс  эскӧдӧны  вӧрзьӧдтӧм  эмбур  объект
вылӧ инӧд артмӧмсӧ;

Коми  Республикаын  ӧтувъя  площадьысь  1  кв.  метра  стрӧитан
шӧркодь доныс (шайт);

проект  збыльмӧдысь  организацияӧн  олан  жыръяс,  ӧтйӧза  могъяс
вылӧ овтӧм жыръяс, отсӧг сетан (овмӧс нуӧдан) жыръяс збыльмӧдан дон
йылысь  тӧдмӧгъяс,  кутшӧмъясӧс  индӧма  татшӧм  жыръяслӧн  ӧтувъя
площадьысь  1  кв.  метра  донсӧ  тӧд  вылӧ  босьтӧмӧн,  кытысь  чинтӧма
бергӧдны планируйтӧм ӧтувъя рӧскодлысь ӧтувъя мындасӧ;

проект  збыльмӧдӧмкӧд  йитӧдын  вот  да  быть  колана  мынтӧмъяс
серти ӧтувъя мындалӧн прогнозируйтан йӧрыш йылысь тӧдмӧгъяс, мыйта
колӧ  мынтыны  публичнӧй-инӧда  юкӧнъяслӧн  сьӧмкудъясӧ,  кутшӧмъяс
пиысь быдӧн Коми Республикалӧн участвуйтӧмӧн лоӧ лэдзӧм сьӧм видзӧм
да  ышӧдӧм  йылысь  артмӧдчӧмлӧн  сёрнитчысьӧн  (субсидия  босьтан
планируйтан  кадколаст  вылӧ  вояс  серти  да  сьӧмкуд  тшупӧдъяс  серти
юклӧмӧн);

водзджык бергӧдӧм ӧтувъя  рӧскодлӧн йӧрыш йылысь тӧдмӧгъяс,
сы  лыдын  быд  инфраструктура  объект  серти  (вӧдитчӧны  кӧ),  татшӧм
ӧтувъя  рӧскод  бергӧдан  форма  йылысь,  а  сідзжӧ  водзджык  бергӧдӧм
збыльвывса  ущерб  серти  йӧрыш  йылысь  тӧдмӧгъяс  (бергӧдан  восӧ  да



мындасӧ  индӧмӧн,  сы  лыдын  быд  инфраструктура  объект  серти
(вӧдитчӧны кӧ);

вӧчӧм ӧтувъя рӧскодлӧн лыддьӧг;
инфраструктура  объектлӧн  проектнӧй  документация  серти  канму

экспертиза  нуӧдӧм  да  смета  серти  сылысь  дон  збыльлунсӧ  прӧверитӧм
йылысь бур заключениеяс;

Россия Федерацияса кар стрӧитан кодекслӧн 49 статьяса 6 юкӧнӧн
урчитӧм случайясын проектнӧй документациялысь экология серти канму
экспертиза нуӧдӧм йылысь бур заключениеяс;

экспертнӧй  организацияӧн  сетӧм  технологическӧй  да  дон  серти
аудит нуӧдӧм йылысь заключение;

вот да ӧктас юкӧнын контроль да дӧзьӧр серти могъяс збыльмӧдысь
федеральнӧй олӧмӧ пӧртысь власьт органлӧн вот контроль нуӧдігӧн проект
збыльмӧдысь  организацияӧн  тайӧ  Пӧрадоклӧн  4  пунктӧн  урчитӧм
збыльысь  вӧчӧм ӧтувъя  рӧскод  мында  дзугӧмсӧ  абу  эрдӧдӧм (эрдӧдӧм)
фактъяс йылысь заключение,  а  сідзжӧ заключение сы йылысь,  мый абу
(эм)  тайӧ  Пӧрадоклӧн  4  пунктӧн  урчитӧм  збыльысь  вӧчӧм  ӧтувъя
рӧскодлысь  мындасӧ  колана  ногӧн  индан  юалӧмъяс  серти  вот  бӧрся
мониторинг  дырйи  проект  збыльмӧдысь  организация  серти  примитӧм
олӧмӧ пӧрттӧм подулалӧм видзӧдласъясыс.

251.  Тайӧ  Пӧрадоклӧн  25  пунктӧн  урчитӧм  документъяслысь
копияяссӧ  эскӧдӧны  проект  збыльмӧдысь  организацияса  юрнуӧдысь  да
юралысь  бухгалтер  (эм  кӧ),  индӧм  документъяслысь  подлинникъяссӧ
сетӧны сетӧм копияяскӧд ӧтластитӧм могысь.

Тайӧ  Пӧрадоклӧн  25  пунктӧн  урчитӧм  документъяссӧ  сетӧны
Министерствоӧ «Лэдзӧм сьӧм» система уджӧ пырттӧдз бумага вылын ӧти
экземплярын, а «Лэдзӧм сьӧм» система уджӧ пыртан лунсянь – «Лэдзӧм
сьӧм» документъяслӧн электроннӧя бергалан система пыр.

26.  Министерство  нуӧдӧ  Правилӧяслӧн  27  пунктӧн  урчитӧм
мероприятиеяссӧ  колана  власьт  органъясӧ  да  организацияясӧ  запросъяс
ыстӧмӧн.

261.  Министерство  дасьтӧ  тайӧ  Пӧрадоклӧн  26  пунктӧн  урчитӧм
запросъяссӧ проект збыльмӧдысь организацияӧн тайӧ Пӧрадоклӧн 25 да
251 пунктъясӧн урчитӧм заявлениеяс,  документъяс да материалъяс сетан
лунсянь 5 уджалан лун чӧжӧн.

Колана власьт  органъяслы тайӧ Пӧрадоклӧн 26 пунктӧн урчитӧм
мероприятиеяс нуӧдӧм могысь запросъяс вылӧ вочакывъяссӧ колӧ ыстыны
лӧсялана  запрос  воан  лунсянь  10  уджалан  лунысь  оз  сёрджык,  а
организацияяслы  вӧзйӧны  ыстыны  татшӧм  вочакывъяссӧ  индӧм
кадколастӧ.

Министерство  индӧм документъяс  воан  лунсянь  35  уджалан  лун
чӧжӧн нуӧдӧ воӧм документъяслысь комплекснӧй анализ, а сідзжӧ дасьтӧ
ӧтувъя рӧскодлӧн лоны вермана ӧтувъя мында йылысь юӧр, мыйта колӧ
колӧ бергӧдны, налӧн сюрӧс серти.



Министерство  дасьтӧ  да  ыстӧ  проект  збыльмӧдысь  организацияӧ
тайӧ Пӧрадоклӧн 24 пунктын индӧм письмӧсӧ субсидия сьӧм мынтыны
заводитан лоны вермана кадпаслӧн во водзын мунысь волӧн сора тӧлысь
15 лунысь оз сёрджык.

Сэк, кор вежсьӧны медшӧр условиеясыс (сы лыдын инфраструктура
объектлӧн  характеристикаын  да  (либӧ)  смета  серти  сылӧн  донын
вежсьӧмъяс),  проект  збыльмӧдысь  организация  ыстӧ  Министерствоӧ
татшӧм медшӧр условиеяссӧ стӧчмӧдысь документъяссӧ тайӧ Пӧрадоклӧн
25 пунктӧн урчитӧм кадколастӧ.

27.  Локтан  финансӧвӧй  во  да  планӧвӧй  период  вылӧ  Коми
Республикаса республиканскӧй сьӧмкуд бала лӧсьӧдігӧн Министерство вот
да быть колана мынтӧмъяс прогнозируйтан йӧрыш йылысь,  мыйта колӧ
мынтыны  Коми  Республикаса  республиканскӧй  сьӧмкудйӧ  проект
збыльмӧдӧмкӧд  йитӧдын,  проект  збыльмӧдысь  организацияӧн  сетӧм
тӧдмӧгъяс подув вылын, а сідзжӧ лэдзӧм сьӧм видзӧм да ышӧдӧм йылысь
артмӧдчӧмлысь  условиеяс  да  проект  збыльмӧдан  этапъяс  олӧмӧ пӧртӧм
бӧрся  мониторинглӧн  бӧртасъяс  подув  вылын  урчитӧм  пӧрадокын  сетӧ
канмусянь отсӧг сетан йӧрыш йылысь вӧзйӧмъяссӧ, мыйта колӧ бергӧдны
тайӧ  Пӧрадок  серти.  Локтан  финансӧвӧй  во  да  планӧвӧй  период  вылӧ
канмусянь  отсӧг  сетан  йӧрышыс  лӧсьӧдсьӧ  проект  збыльмӧдӧмкӧд
йитӧдын  мынтӧм  воӧм  вот  йӧрыш  серти  нуӧдӧм  анализсӧ  тӧд  вылӧ
босьтӧмӧн.

28. Субсидия сетан условиеясӧн лоӧны:
проект  серти  лӧсьӧдӧм  став  объект  вылӧ  эмбур  инӧдъяссӧ

(вӧдитчан случайясын да проектлӧн инфраструктура объектъяс вылӧ), сы
лыдын  интеллектуальнӧй  уджлӧн  бӧртасъяс  да  накӧд  ӧткодялӧм
индивидуализация  средствояс  вылӧ  инӧдъяс  (вӧдитчан  случайясын),
канмусянь пасйӧм;

Россия  Федерацияса  оланпастэчас  серти  проектса  став  объектсӧ
уджӧ  пыртӧм  (сэк,  кор  инфраструктура  объектсӧ  проект  збыльмӧдысь
организация либӧ ладмӧдан организация кутас водзӧ уджӧдны, сідзжӧ сійӧ,
мый инфраструктура объектъяссӧ пыртӧма уджӧ);

проект  збыльмӧдысь  организацияӧн  олан  жыръяс,  ӧтйӧза  могъяс
вылӧ  овтӧм  жыръяс,  отсӧг  сетан  (овмӧс  нуӧдан)  жыръяс  дон  серти
вузалӧм, кутшӧмӧс индӧма татшӧм жыръяслӧн ӧтувъя площадьысь 1 кв.
метра донсӧ тӧд вылӧ босьтӧмӧн, кытысь чинтӧма бергӧдны планируйтан
ӧтувъя  рӧскодлысь  ӧтувъя  мындасӧ,  сэк,  кор  мутасъяс  комплекснӧя
сӧвмӧдӧм йылысь сёрнитчӧм серти стрӧитӧны уна патераа керкаяс, олан
керкаяс;

проект  збыльмӧдысь  организация  лоӧ  Коми  Республикалӧн
участвуйтӧмӧн лэдзӧм сьӧм видзӧм да ышӧдӧм йылысь артмӧдчӧм серти
сёрнитчысьӧн;

инфраструктура  объектъяссӧ  баланс  вылын  кутысьяслы  баланс
вылӧ сетӧм, кутшӧмъясӧс индӧма лэдзӧм сьӧм видзӧм да ышӧдӧм йылысь
артмӧдчӧмын, либӧ лэдзӧм сьӧм видзӧм да ышӧдӧм йылысь артмӧдчӧмӧн



урчитӧм случайясын баланс вылын водзӧ кутысьяслысь босьтӧма ӧттшӧтш
мунысь инфраструктура объектсӧ баланс вылӧ примитны сӧгласлун, сэк,
кор инфраструктура объектсӧ водзӧ кутас уджӧдны ладмӧдан организация,
сійӧ,  мый  татшӧм  организациялӧн  эм  проект  збыльмӧдӧмкӧд  йитӧдын
лӧсьӧдан  ӧттшӧтш  мунысь  инфраструктура  объектъяссӧ  могмӧдӧм,
видзӧм,  уджӧдӧм  вылӧ  (бырӧдны  позянлунӧн)  ӧтувъя  рӧскодсӧ  сьӧмӧн
могмӧдӧм серти пасйӧм кӧсйысьӧмъяс;

проект збыльмӧдысь организация ӧтувъя рӧскодсӧ тайӧ Пӧрадоклӧн
4 пунктын индӧм медшӧр могъяс вылӧ тырвыйӧ олӧмӧ пӧртӧм;

ӧтувъя  рӧскод  бергӧдан  нормативъясӧ  кутчысьӧм  (Коми
Республикаса республиканскӧй сьӧмкудйысь ӧтувъя рӧскод бергӧдӧм вылӧ
рӧскод серти медыджыд йӧрышӧ), кутшӧмъясӧс урчитӧма тайӧ Пӧрадокӧн;

инфраструктура  объектъяс  лӧсьӧдан  проектъяслысь  ладмӧдан
организацияяслӧн инвестиция уджтасъясын (Федеральнӧй оланпаслӧн 15
статьяса 20 юкӧнын индӧм случай кындзи) да (либӧ) вӧдитчан случайясын
экономикаын  торъя  отрасльяс  водзӧ  вылӧ  сӧвмӧдан  уджтасъясын
абутӧмлун серти прӧверка нуӧдӧм, кутшӧмъяс серти ӧтувъя рӧскодсӧ колӧ
бергӧдны тайӧ Пӧрадок серти;

инвестиция проект  збыльмӧдӧм серти  лӧсьӧдан  ӧттшӧтш мунысь
инфраструктура  объектъяссӧ,  кутшӧмъясӧс  сетӧны  канму
(муниципальнӧй) эмбурӧ либӧ кутшӧмъяс воӧны ладмӧдан организациялӧн
эмбурӧ Федеральнӧй оланпаслӧн 15 статьяса  18 юкӧн серти,  могмӧдӧм,
видзӧм,  уджӧдӧм  вылӧ  (найӧс  бырӧдны  позянлунӧн)  публичнӧй-инӧда
юкӧнлысь  ӧтувъя  рӧскодсӧ  сьӧмӧн  могмӧдан  ӧшмӧсъяслысь  эмлун
прӧверитӧмсӧ  нуӧдӧм  ӧттшӧтш  мунысь  инфраструктура  объектъяссӧ
могмӧдӧм,  видзӧм,  уджӧдӧм  вылӧ  (найӧс  бырӧдны  позянлунӧн)  Коми
Республикаса республиканскӧй сьӧмкудйын сьӧм эмлунсӧ прӧверитӧмӧн,
лӧсьӧдӧм инфраструктура объектсӧ баланс вылын кутысьӧн баланс вылӧ
примитны дасьлунсӧ прӧверитӧмӧн;

сэк,  кор  инфраструктура  объектсӧ  лӧсьӧдӧны  Федеральнӧй
оланпаслӧн 15 статьяса 20 юкӧн подув вылын, ладмӧдана организациялӧн
инвестиция  уджтасӧ  татшӧм  инфраструктура  объектсӧ  пыртӧм,  проект
збыльмӧдысь организациялӧн тырвыйӧ сьӧм тшӧт весьтӧ инфраструктура
объект лӧсьӧдӧм сьӧмӧн могмӧдӧмсӧ прӧверитӧм;

тайӧ Пӧрадоклӧн 7 пунктӧн урчитӧм условиеяссӧ олӧмӧ пӧртӧм; 
тайӧ Пӧрадок серти технологическӧй да дон серти аудит нуӧдӧм,

мый  эскӧдӧ  сы  лыдын  и  проект  збыльмӧдысь  организацияӧн  дасьтӧм
ӧтувъя рӧскод бергӧдан йӧрышлысь рӧштшӧтсӧ;

Россия  Федерацияса  сьӧмкуд  кодекслӧн  78  статьяса  83 пунктӧн
урчитӧм условиеяссӧ олӧмӧ пӧртӧм.

29.  Субсидиясӧ  сетӧны  проект  збыльмӧдысь  организациялы
субсидия  сетӧм йылысь Министерствокӧд кырымалӧм артмӧдчӧм подув
вылын  (субсидия  сетӧм  йылысь  артмӧдчӧм  дорӧ  содтӧд  кырымалӧм
артмӧдчӧмсӧ тӧд вылӧ босьтӧмӧн), кӧні урчитӧма:



а)  субсидия сетан медшӧр могъяссӧ,  кутшӧмъясӧс урчитӧма тайӧ
Пӧрадокӧн, да субсидия мындасӧ;

б)  субсидия  сетӧм  йылысь  артмӧдчӧм  серти  сёрнитчысьяслысь
инӧдъяссӧ да кывкутана могъяссӧ;

в) проект збыльмӧдысь организациялысь Министерствоӧн да сьӧм
овмӧс бӧрся канму контроль нуӧдысь органъясӧн субсидия сетӧм йылысь
артмӧдчӧмӧн  да  тайӧ  Пӧрадокӧн  урчитӧм  субсидияяс  сетан  медшӧр
могъясӧ,  условиеясӧ  да  пӧрадокӧ  кутчысьӧм  серти  прӧверкаяс  нуӧдӧм
вылӧ сӧгласлунсӧ;

г)  субсидия  сетӧм  йылысь  артмӧдчӧм  дугӧдан  условиеяссӧ,  сы
лыдын Министерствоӧн сійӧс ӧтарладорсянь дугӧдан условиесӧ сэк, кор
проект  збыльмӧдысь  организация  торкалӧма  субсидияяс  сетан
условиеяссӧ;

д)  Коми  Республикаса  республиканскӧй  сьӧмкудйӧ  субсидия
бергӧдан  пӧрадоксӧ  сэк,  кор  торкалӧма  субсидия  сетігӧн  урчитӧм
условиеяссӧ,  проект  збыльмӧдысь  организациялӧн  кӧсйысьӧм  сэк,  кор
торкалӧма субсидия  сетан  медшӧр могъяссӧ,  условиеяссӧ да  пӧрадоксӧ,
кутшӧмъясӧс  урчитӧма  тайӧ  Пӧрадокӧн  да  субсидия  сетӧм  йылысь
артмӧдчӧмӧн, Министерстволӧн корӧм серти бергӧдны Коми Республикаса
республиканскӧй сьӧмкудйӧ сетӧм субсидия мындаын (вӧчӧм торкалӧмӧн
видзӧм мындаын) сьӧмсӧ;

е)  проект  збыльмӧдысь  организацияӧн  Коми  Республикаса
республиканскӧй  сьӧмкудйысь  босьтӧм  сьӧм  тшӧт  весьтӧ  суйӧрсайса
валютаын  сьӧм  ньӧбны  ӧлӧдӧмсӧ,  операцияяс  кындзи,  кутшӧмъясӧс
пӧртӧны олӧмӧ Россия Федерацияса валютнӧй оланпастэчас серти вылыс
технологияа импортнӧй оборудование, сырьё да комплектуйтан изделиеяс
ньӧбигӧн  (вайигӧн),  а  сідзжӧ  субсидия  сетан  медшӧр  могъясӧдз
воӧдчӧмкӧд йитчӧм мукӧд операция кындзи;

ж)  положениеяссӧ,  кутшӧмъяс  урчитӧны  проект  збыльмӧдысь
организациялысь банкын тшӧтлӧн сёрнитчӧмъяс дорӧ содтӧд артмӧдчӧм
кырымалан  кывкутана  могсӧ,  кутшӧмӧс  кырымалӧма  кредитнӧй
организацияяскӧд,  кӧні  эмӧсь  Министерстволӧн  корӧм  серти  тшӧтъяс
вылысь,  кутшӧмъясӧс  восьтӧма  юридическӧй  кывкутысьлы  индӧм
кредитнӧй организацияясын,  сьӧмсӧ тырвыйӧ босьтны позянлун йылысь
условиеяс,  мындаын,  мый  оз  вевтырт  субсидия  мындасӧ,  сэк,  кор
торкалӧма  субсидия  сетігӧн  урчитӧм  условиеяссӧ,  а  сідзжӧ  сэк,  кор
торкалӧма субсидия сетӧм йылысь артмӧдчӧмлысь условиеяссӧ;

з)  субсидия  сетӧм  йылысь  артмӧдчӧмлысь  условиеяссӧ  олӧмӧ
пӧртӧм йылысь отчётносьт сетан пӧрадоксӧ, формаяссӧ да кадколастъяссӧ,
кытчӧ пыртӧны:

инфраструктура  объектъяслӧн  лыддьӧгъяс  йылысь  тӧдмӧгъяс,
кутшӧмъяс серти ӧтувъя рӧскодсӧ кӧсйӧны бергӧдны;

технологическӧй  да  дон  серти  аудит  нуӧдӧм  йылысь
кывкӧртӧдлысь реквизитъяс, кутшӧмъясӧс сетӧма экспертнӧй организация;



лэдзӧм  сьӧм  видзӧм  да  ышӧдӧм  йылысь  артмӧдчӧмӧн  урчитӧм
муртӧсъяслы лӧсялысь проект збыльмӧдӧм йылысь тӧдмӧгъяс, сы лыдын
инӧд  урчитысь  документъяслӧн  реквизитъяс  вылӧ  индӧм,  кутшӧмъяс
эскӧдӧны канмусянь инӧд пасйӧмсӧ, кутшӧмӧс индӧма тайӧ Пӧрадоклӧн
28  пунктса  мӧд  абзацын,  инфраструктура  объектъяссӧ  баланс  вылын
кутысьяслӧн  баланс  вылӧ  примитӧм-сетӧмсӧ  эскӧдысь  документъяслӧн
реквизитъяс  вылӧ  индӧм,  кутшӧмъясӧс  индӧма  лэдзӧм  сьӧм  видзӧм  да
ышӧдӧм йылысь артмӧдчӧмын, да (либӧ) ладмӧдан организациялӧн либӧ
публичнӧй-инӧда  юкӧнлӧн  ӧттшӧтш  мунысь  инфраструктура  объектсӧ
баланс  вылӧ  примитны  сӧгласлун,  лӧсьӧдӧм  инфраструктура  объектсӧ
видзӧм  да  уджӧдӧм  вылӧ  рӧскодсӧ  могмӧдӧм  серти  баланс  вылын
кутысьяслӧн кывкутана могъяс вылӧ индӧм;

морт  вылӧ  индӧм,  кодлӧн  эмбурын  лоӧ  ӧттшӧтш  мунысь
инфраструктура  объектыс,  сэк,  кор  ӧттшӧтш  мунысь  инфраструктура
объектсӧ  сетӧны  канму  (муниципальнӧй)  эмбурӧ  –  примитан-сетан  акт
кырымалан  пӧрадок  да  кадколастъяс  йылысь  юӧр,  мукӧдторсӧ  кӧ  абу
урчитӧма Россия Федерацияса оланпастэчасӧн, лӧсьӧдӧм инфраструктура
объектсӧ  видзӧм  да  уджӧдӧм  вылӧ  рӧскодсӧ  могмӧдӧм  серти  индӧм
мортлӧн кывкутана могъяс йылысь тӧдмӧгъяс;

и)  субсидия  сетӧм  йылысь  артмӧдчӧмлысь  выль  условиеяс
сӧгласуйтӧм йылысь либӧ субсидия сетӧм йылысь артмӧдчӧмсӧ дугӧдӧм
йылысь  условиесӧ  сэк,  кор  Министерстволы  кыдзи  сьӧмкуд  сьӧм
босьтысьлы  сьӧмкуд  кӧсйысьӧмъяслысь  водзджык  сетлӧм  лимитъяс
чинтігӧн эз ло сӧгласлун, мый вӧсна вермас лоны субсидия сетӧм йылысь
артмӧдчӧмын индӧм мындаын субсидиясӧ сетны позьтӧмлун;

к)  бӧртаслысь  да  петкӧдласъяслысь  вежӧртассӧ,  кутшӧм  колӧ
субсидия сетан бӧртасӧдз воӧдчӧм могысь.

30. Субсидия сетӧм йылысь артмӧдчӧм кырымалӧм могысь проект
збыльмӧдысь организациялы колӧ сетны Министерствоӧ субсидия сетӧм
йылысь артмӧдчӧм кырымалӧм йылысь заявление волӧн косму тӧлысь 1
лунысь оз сёрджык, кор кӧсйӧны сетны субсидиясӧ.

Индӧм  заявлениекӧд  ӧттшӧтш  проект  збыльмӧдысь  организация
вермас сетны субсидия сетӧм йылысь артмӧдчӧмлысь баласӧ.

Министерство проект збыльмӧдысь организацияӧн тайӧ пунктлӧн
мӧд абзацын индӧм заявление сетан лунсянь 3 уджалан лун чӧжӧн ыстӧ
Федеральнӧй  вот  службаӧ  проект  збыльмӧдысь  организациялӧн  тайӧ
Пӧрадокын  25  пунктлӧн  «а»  пунктувса  дас  сизимӧд  абзацын  индӧм
корӧмъяслы лӧсялӧм йылысь запрос.

Федеральнӧй  вот  служба  ыстӧ  Министерстволӧн  запрос  вылӧ
вочакывсӧ татшӧм запрос босьтан лунсянь 10 уджалан лунысь оз сёрджык.

Министерство Федеральнӧй вот службасянь юӧр босьтан лунсянь
10 уджалан лун чӧжӧн проект збыльмӧдан организациялӧн заявление да
Федеральнӧй вот службасянь босьтӧм юӧр серти дасьтӧ ӧтувъя рӧскодлӧн
лоны  вермана  мында  йылысь  юӧр,  мыйта  позьӧ  бергӧдны  индӧм



документъяслысь,  налысь  сюрӧссӧ  тӧд  вылӧ  босьтӧмӧн,  нуӧдӧм
комплекснӧй анализлӧн бӧртасъяс серти.

Министерство кырымалӧ субсидия сетӧм йылысь артмӧдчӧмсӧ тайӧ
Пӧрадоклӧн 31 пунктын индӧм кадколастъясӧ.

31. Проект збыльмӧдысь организациялы субсидиясӧ сетӧны воын,
мый мунӧ проект збыльмӧдысь организацияӧн ӧтувъя рӧскод бергӧдӧмла
шыӧдчан  во  бӧрын.  Проект  збыльмӧдысь  организация  субсидия  сетӧм
могысь кырымалӧ Министерствокӧд субсидия сетӧм йылысь артмӧдчӧм.

Субсидиясӧ  сетӧны 3-ӧд  тӧлысьлӧн  28  лунысь  оз  сёрджык,  мый
мунӧ субсидия  сетӧм йылысь артмӧдчӧм кырымалӧм йылысь  заявление
сетан медыджыд кадколаст бӧрын, кутшӧмӧс индӧма тайӧ Пӧрадоклӧн 30
пунктын,  мындаын,  кутшӧмӧс  индӧма  тайӧ  Пӧрадоклӧн  22  пунктса
положениеяссӧ  тӧд  вылӧ  босьтӧмӧн,  кутшӧм  оз  вевтырт  быть  колана
мынтӧмъяслысь  мындасӧ,  кутшӧмӧс  збыльысь  мынтӧма  проект
збыльмӧдысь  организация  Коми  Республикаса  республиканскӧй
сьӧмкудйӧ отчётнӧй финансӧвӧй воын проект збыльмӧдӧмкӧд йитӧдын.

Субсидиясӧ сетӧны ӧтувъя рӧскод бергӧдан кадколаст помасьтӧдз
либӧ  ӧтувъя  рӧскодлысь  ӧтувъя  мында  быртӧдз,  мыйта  колӧ  бергӧдны
(сыкӧд йитӧдын, кутшӧм кадпас воас водзджык). Волӧн косму тӧлысь 30
лунысь  оз  сёрджык,  мый мунӧ бӧръя  во  бӧрын,  кор  сетлісны субсидия
сьӧмсӧ, Министерство медбӧръяысь стӧчмӧдӧ субсидия мындасӧ,  мыйта
сетӧма сійӧс сетан став кадколастысь, проект збыльмӧдысь организацияӧн
проект  збыльмӧдӧмкӧд  йитӧдын  вот  да  мукӧд  быть  колана  мынтӧм
мынтӧм  йылысь  тӧдмӧгъяссӧ  тӧд  вылӧ  босьтӧмӧн.  Сэк,  кор  мынтӧма
унджык, проект збыльмӧдысь организациялы быть колӧ бӧр сетны Коми
Республикаса республиканскӧй сьӧмкудйӧ лишнӧй босьтӧм сьӧмсӧ.

Проект  збыльмӧдысь организация  быд во,  отчётнӧй волӧн косму
тӧлысь 15 лунысь оз сёрджык, сетӧ Министерствоӧ проект збыльмӧдысь
организациялы  удж  нуӧдӧмын  отсалан  мукӧд  мера  сьӧмӧн  могмӧдан
ӧшмӧс пыдди вот да мукӧд быть колана мынтӧмӧн вӧдитчӧм (вӧдитчыны
планируйтӧм) йылысь тӧдмӧгъяссӧ, кутшӧмъясӧс арталӧма мынтыны либӧ
мынтӧма Коми Республикаса республиканскӧй сьӧмкудйӧ, коді лоӧ лэдзӧм
сьӧм видзӧм да ышӧдӧм йылысь артмӧдчӧм серти сёрнитчысьӧн.

32.  Субсидиясӧ  вуджӧдӧны  проект  збыльмӧдысь  организацияӧн
кредитнӧй  организацияын  восьтӧм  тшӧт  вылӧ,  мукӧдторсӧ  кӧ  абу
урчитӧма  Коми  Республикаса  Веськӧдлан  котырлӧн  актъясӧн  либӧ
субсидия сетӧм йылысь артмӧдчӧмӧн.

33.  Субсидия  сетан  бӧртасӧн  лоӧ  инфраструктура  объектъяслӧн
лыдыс, кутшӧмъяс серти ӧтувъя рӧскодсӧ бергӧдӧны тайӧ Пӧрадок серти.

ІV. Отчётносьт дорӧ корӧмъяс

34.  Проект  збыльмӧдысь  организация  могмӧдӧ  Министерствоӧ
отчётносьт  сетӧмсӧ  пӧрадокын,  формаяс  серти  да  кадколастъясӧ,
кутшӧмъяс урчитсьӧны субсидия сетӧм йылысь артмӧдчӧмӧн.



35.  Тайӧ  Пӧрадоклӧн  34  пунктӧн  урчитӧм  отчётъяс  дорӧ  проект
збыльмӧдысь организация содтӧд сетӧ Министерствоӧ содтӧд наӧн коран
юӧр тайӧ Пӧрадоклӧн 34 пунктын сетӧм юӧрсӧ стӧчмӧдан юкӧнын.

Индӧм  юӧр  сетӧм  йылысь  запросӧ  колӧ  пыртны  сійӧс  сетан
кадколастсӧ  да  формасӧ,  а  сідзжӧ  индӧм  форма  гижӧм серти  методика
боксянь рекомендацияяс (эм кӧ коланлун).

V. Субсидия сетан медшӧр могъясӧ, условиеясӧ да пӧрадокӧ кутчысьӧм
бӧрся контроль олӧмӧ пӧртӧм йылысь корӧмъяс

36.  Министерство  да  сьӧм  овмӧс  бӧрся  канмусянь  контроль
нуӧдысь  орган  видзӧдӧны проект  збыльмӧдысь организацияӧн субсидия
сетан  медшӧр  могъясӧ  да  условиеясӧ  кутчысьӧм  бӧрся,  кутшӧмъясӧс
урчитӧма тайӧ Пӧрадокӧн да субсидия сетӧм йылысь артмӧдчӧмӧн. Сьӧм
овмӧс бӧрся канмусянь контроль нуӧдысь орган нуӧдӧ прӧверкасӧ Россия
Федерацияса сьӧмкуд кодекслӧн 2681 да 2692 статьяяс серти.

37. Сэк, кор Министерствоӧн да (либӧ) сьӧм овмӧс бӧрся канмусянь
контроль  нуӧдысь  органӧн  нуӧдӧм  прӧверкаяслӧн  кывкӧртӧдъяс  серти
урчитӧма, мый торкалӧма субсидия сетан медшӧр могъяссӧ, условиеяссӧ
да пӧрадоксӧ, кутшӧмъясӧс урчитӧма тайӧ Пӧрадокӧн да субсидия сетӧм
йылысь  артмӧдчӧмӧн,  Министерство  да  (либӧ)  сьӧм  овмӧс  бӧрся
канмусянь  контроль  нуӧдысь  орган  ыстӧны  проект  збыльмӧдысь
организацияӧ торкалӧмсӧ бырӧдӧм йылысь корӧм.

Торкалӧмсӧ  бырӧдӧм  йылысь  корӧмын  урчитӧны  сійӧс  бырӧдан
кадколастсӧ.

38. Сэк, кор торкалӧм бырӧдӧм йылысь корӧмсӧ абу пӧртӧма олӧмӧ
урчитӧм  кадколастӧ  либӧ  торкалӧмсӧ  некыдз  оз  позь  бырӧдны,
Министерство  сетӧ  проект  збыльмӧдысь  организациялы  торкалӧмӧн
видзӧм субсидия мындаын сьӧмсӧ бергӧдӧм йылысь корӧм.

Проект збыльмӧдысь организациялы сьӧм бергӧдӧм йылысь корӧм
босьтан лунсянь 20 уджалан лун чӧжӧн быть колӧ бергӧдны сьӧмсӧ Коми
Республикаса  республиканскӧй  сьӧмкудйӧ  торкалӧмӧн  видзӧм  субсидия
мындаын.

39. Сэк, кор проект збыльмӧдысь организация абу пӧртӧма олӧмӧ
проект збыльмӧдысь организацияӧн кредитнӧй организацияясын восьтӧм
тшӧтъяс  вылысь  сьӧм  бергӧдӧм  йылысь  корӧмсӧ,  кодъяскӧд  проект
збыльмӧдысь  организациялы быть колӧ  кырымавны банкын тшӧт  серти
сёрнитчӧмъяссӧ, вермасны подулалӧмӧн босьтны сьӧмсӧ мындаын, мыйта
оз вевтырт торкалӧмӧн видзӧм субсидия мындасӧ.

40.  Сэк,  кор  проект  збыльмӧдысь  организация  абу  воӧдчӧма
субсидия  сетан  бӧртаслӧн  значениеӧдз,  кутшӧмӧс  урчитӧма  субсидия
сетӧм  йылысь  артмӧдчӧмӧн,  Министерство  ыстӧ  проект  збыльмӧдысь
организацияӧ  штрап  мындаын,  мыйта  индӧма  субсидия  сетӧм  йылысь
артмӧдчӧмын,  мынтӧм  йылысь  корӧм  сійӧс  олӧмӧ  пӧртан  кадколастсӧ
индӧмӧн.



VІ. Вуджан положениеяс

41.  «Лэдзӧм сьӧм» система  уджӧ пырттӧдз  Министерство  босьтӧ
колана  мыччӧдъяссӧ,  кутшӧмъясӧс  урчитӧма  Правилӧяслӧн  46  пунктӧн,
бумага вылын да (либӧ) канму юӧртан системаяс пыр, эм кӧ техническӧй
позянлуныс.».


